
 

 

ᑐᓂᕐᕈᑎᒃᓴᐃᑦ ᐅᑯᓄᖓ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (ᐆᒪᔪᓕᕆᔨᕐᔪᐊᒃᑯᑦ) 

ᑳᑎᒪᓂᕇᓐᓇᓲᕆᔭᖓᓂᒃ ᑲᑎᒪᓂᖏᑦ ᓈᓴᐅᑎᓕᖕᒥ 002-2026 

ᐱᔾᔪᑎᖃᕐᓂᕐᒧᑦ 

 

ᖃᐅᔨᑎᑦᑎᒋᐊᕈᑎᒃᓴᓂᒃ: ☐    ᐃᓱᒪᓕᐅᕈᑕᐅᔭᕆᐊᓕᖕᓂᒃ: ☒ 

ᐃᓱᒪᓘᑕᐅᔪᓂᒃ:  ᐋᕿᒋᐊᖅᑦᑕᐅᓂᖏᑦ ᐸᓐᓂᖅᑐᑉ ᓯᓚᑖᓂ ᑲᖏᖅᑐᐊᓗᒻᒥ ᑕᒪᐃᓐᓂᒃ ᕿᓇᓗᒐᖅᑕᐅᔪᓐᓇᕐᓂᖏᓐᓂ 

ᑯᑕᖏᑦ/ᐱᔭᐅᔪᓐᓇᕐᓂᖏᑦ ᐃᓄᐃᓪᓗ ᐃᓄᔾᔪᑎᒃᓴᖏᓐᓄᑦ  ᐱᔭᐅᔪᓐᓇᕐᓂᖏᑦ 

ᐊᑐᓕᖅᑎᑕᐅᕕᒃᓴᖃᕐᓗᑎᒃ ᔪᓚᐃ 2026−ᒥ 

ᖃᓄᖅ ᐱᕙᓪᓕᐊᓚᐅᕐᓂᖏᑦ: 

ᐸᓐᓂᖅᑑᕐᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᑐᓕᖁᔨᕗᑦ ᑕᐃᒃᑯᐊ ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

(ᐅᒪᔪᓕᕆᔨᕐᔪᐊᒃᑯᑦ) ᐊᒻᒪᓗ ᒥᓂᔅᑕᖓᑦ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᐊᖏᕈᑎᖃᖁᓗᒋᒃ 

ᐊᑐᓕᖅᑎᑕᐅᓗᑎᒃ ᐊᓯᔾᔨᖅᑕᐅᕙᓪᓕᐊᓂᖏᑦ ᐊᑐᖅᑕᐅᔪᓐᓇᕐᓂᖏᑦ ᑕᕆᐅᕐᒥᐅᑕᓂᒃ ᐅᒪᔪᓕᕆᓂᕐᒧᑦ 

ᒪᓕᒐᓪᓗᑐᕆᔭᐅᔪᑦ ᐊᑐᖅᑕᐅᔪᓐᓇᕐᓂᖏᑦ ᑕᒪᓂ ᔪᓚᐃ 2026-ᒥ ᐊᐅᓚᑕᐅᓂᖏᓐᓂ ᕿᓇᓗᒐᖅᓯᐅᖅᑕᐅᔪᓐᓇᕐᓂᖏᑦ 

ᑕᐅᕙᖓᑦ ᑲᖏᖅᑐᐊᓗᐊᓂᒃ ᐱᔪᓐᓇᖅᑎᑕᐅᓗᑎᒃ ᐅᑯᓄᖓ ᐊᑕᓂᑐᓄᑦ ᐊᓯᖏᓄᓪᓗ ᐊᑐᕐᓂᖏᓐᓂ ᓄᓇᕗᒻᒥ 

ᓄᓇᑕᕈᑎᓂᒃ ᐊᖏᕈᑎᓂᒃ, ᒪᑯᓂᖓ ᒪᓕᒡᓗᑎᒃ: 

5.1.1 ᑐᑭᓕᐅᖅᑕᐅᓗᑎᒃ “ᐃᓄᖕᓄᑦ ᐃᓄᔾᔪᑎᒃᓴᖏᓐᓄᑦ ᐱᔭᕆᐊᖃᕐᓂᖏᑦ” ᓇᓗᓇᐃᖅᑕᐅᓗᑎᒃ 

ᐊᖑᓇᓱᒃᑕᐅᑎᒋᕙᖕᓂᖏᓐᓂᒃ ᒪᓕᒡᓗᑎᒃ ᐃᓄᖕᓄᑦ ᐃᓕᑕᕆᔭᐅᓯᒪᔪᓂᒃ ᒪᓕᒡᓗᑎᒃ ᐃᓗᓕᖏᓐᓂᒃ 

5.6.19−ᖏᓂᑦᑐᓂᒃ ᑕᒪᐅᖓ ᑎᑭᓗᒍ 5.6.25 

5.1.2(e)  ᑐᑭᓯᓇᑦᑎᐊᖅᑐᒥᒃ ᐃᓕᑕᕆᔭᐅᓗᑎᒃ ᑕᐃᒃᑯᐊ ᑕᐃᔭᐅᓂᖏᑦ “ᐃᓄᐃᑦ ᐱᐅᓯᕆᓇᖅᑕᖏᑦ ᐅᒪᔪᓕᕆᓂᕐᒥᒃ 

ᐅᒪᔪᕐᓂᒃ ᐊᐅᓚᑦᑎᓂᕆᕙᒃᑕᖏᑦ”, ᐊᓯᖏᓪᓗ ᐊᑐᓕᕈᓐᓇᕐᓂᖏᑦ ᐊᐅᓚᑦᑎᔾᔪᑎᒃᓴᐃᑦ (ᓱᕐᓗ 

ᖃᐅᔨᓴᕈᑕᐅᕙᖕᓂᖏᑦ) ᐅᖃᐅᓯᐅᓯᒪᖏᒻᒪᑕ ᐃᓗᓕᖏᓐᓂᒃ ᒪᓕᒐᐃᑦ 5-ᖓᓂᑐᑦ 

5.3.3 ᐅᖃᖅᓯᒪᔪᖅ ᐅᒪᔪᓕᕆᔨᕐᔪᐊᒃᑯᑦ ᒥᓂᔅᑕᖓᓗᓐᓂᑦ ᐊᐅᓚᑦᓯᔨᐅᓂᐊᖅᑐᑦ ᐃᓱᖃᖅᑎᑦᑎᔪᓐᓇᕐᓂᖅ ᐃᓄᐃᑦ 

ᐊᖑᓇᓱᒍᓐᓇᕐᓂᖏᓐᓂ ᑕᐃᒃᑯᓄᖓᐃᓐᓇᓗᑐᖅ ᑭᓯᐊᓂ ᐱᔭᕆᐊᖃᓚᕆᒃᑐᓄᑦ ᐱᔾᔪᑎᖃᑎᐊᕈᑎᒃ 

ᒃᑭᓯᐊᓂ ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖏᓐᓂᒃ 

5.7.3  ᑐᓂᓯᓂᐊᖅᑐᓂᒃ ᐊᐅᓚᑦᑎᔪᓐᓇᕐᓂᖅ ᑲᒪᔨᐅᔪᓐᓇᕐᓂᖏᓐᓂᓗ ᓄᓇᓕᓐᓂ ᐊᖑᓇᓱᑎᑦ 

ᑲᑐᔾᔨᖃᑎᒌᖏᓐᓂ (ᓱᕐᓗ ᐸᓐᓂᖅᑑᕐᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂᒃ) ᐊᐅᓚᑦᑎᔨᐅᔪᓐᓇᕐᓂᖅ 

ᓄᓇᓕᓐᓂ ᐃᓄᐃᑦ ᐊᖑᓇᓱᒍᓐᓇᖅᑕᖏᓐᓂ ᑕᒪᐃᓐᓂᓗ ᐱᔾᔪᑎᖃᖅᑐᓂᒃ ᐊᖑᓇᓱᒍᓐᓇᕐᓂᖅ ᐅᒪᔪᓂᒃ 

ᓄᓇᓕᖕᒥᐅᑦ, ᐃᓚᖃᕐᓗᑎᒃ ᓴᓂᕐᕙᐃᕕᐅᖃᑕᕈᓐᓇᕐᓂᖅ ᓄᓇᓕᑦ ᐱᔪᓐᓇᕆᐊᖃᖅᑕᖏᓐᓂᒃ 

ᐃ’ᓄᔾᔪᑎᒃᓴᖏᓐᓄᑦ ᐊᒻᒪᓗ ᑯᑕᑯᖓᖏᑦᑐᓂᒃ ᐃᓱᖃᖅᑎᑦᑎᔪᓐᓇᕐᓂᖅ ᐃᓚᓕᐅᑎᓯᒪᓂᖏᓐᓄᑦ. 

5.7.8. ᐱᔪᓐᓇᐅᑕᐅᓂᐊᖅᑐᑦ ᐊᑐᓂ ᐊᖑᓇᓱᒃᑎᑦ ᑲᑐᔾᔨᖃᑎᒌᖏᓄᑦ ᑎᑎᖃᑦᑕᕈᓐᓇᕐᓂᖅ ᐊᒻᒪᓗ 

ᐊᖏᕈᑕᐅᔪᓐᓇᕐᓂᖏᓐᓂ ᒪᓕᒐᕋᓛᕆᔭᖏᑦ ᓇᓗᓇᐃᔭᐃᔪᑦ ᐊᐅᓚᑦᑎᓂᐊᓂᑕᖏᓐᓂᒃ. 

ᐊᓯᖏᑦᑕᐅᖅ ᐃᓗᓕᖏᑦ ᓄᓇᕗᒻᒥ ᐊᖏᕈᑎᓂᑐᑦ ᐊᒻᒪᓗ ᓄᓇᕐᔪᐊᕐᒥ ᓄᓇᓕᒡᔪᐊᑦ ᑕᐱᕆᖏᓐᓂ ᐃᓕᑕᕆᔭᐅᓯᒪᒧᑦ 

ᐱᔪᓐᓇᐅᖃᕐᓂᖏᑦ ᓄᓇᓕᑐᖃᐃᑦ ᐊᒃᑐᐃᔪᓐᓇᕐᒥᔪᑦ ᖃᓄᐃᓕᐅᕈᓐᓇᕐᓂᖏᓐᓂ ᐃᓄᐃᑦ ᑕᐃᑯᐊᓗ ᐸᓐᓂᑐᕐᒥᒃ 

ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒋᖏᑦ ᐊᐅᓚᑦᑎᔨᐅᓂᖏᓐᓂ ᕿᓚᓗᒐᖅᓯᐅᕈᓐᓇᕐᓂᖅᖏᓐᓂ ᑕᒡᕙᓂ ᑭᓯᐊᓂ 

ᐅᖃᐅᓯᐅᑲᓂᔭᖏᑦᑐᑦ ᑕᑭᓗᐊᖁᓇᒋᑦ ᑎᑎᕋᖅᓯᒪᓂᖏᑦ ᐅᕙᓂ.  

 

ᑕᒪᓂ 2000−ᖑᓚᐅᖅᑐᒥ, ᐅᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᓚᐅᖅᑐᑦ ᓄᓇᓕᓐᓂ ᕿᓚᓗᒐᖅᑕᐅᔪᓐᓇᕐᓂᖏᓐᓂ ᑯᑕᖏᑦ 

ᐸᓐᓂᖅᑐᕐᒥ ᐊᒥᓱᕈᕆᐊᖅᑕᐅᖁᔭᐅᓂᖏᓐᓂ 35−ᓂᒃ 41−ᓄᑦ. ᑭᖑᓪᓕᕐᓂ ᐃᓱᒪᓕᐅᕈᑕᐅᓚᐅᕐᓂᖏᑦ 

ᐊᖏᕈᑕᐅᓚᐅᖅᑐᑦ ᒥᓂᑕᔅᑕᖓᓄᑦ ᐃᒪᕐᒥᐅᑕᓕᕆᔨᒃᑯᑦ. 

 

ᖃᐅᔨᒪᔪᒍᑦ ᑎᑎᖃᖁᑎᖏᓐᓂ ᐅᒪᔪᓕᕆᔨᕐᔪᐊᒃᑯᓐᓂ ᐃᒪᕐᒥᐅᑕᓕᕆᔨᒃᑯᓂᓗ ᐅᖃᐅᓯᖃᓚᐅᕐᓂᖏᓐᓂᒃ 

ᐃᓕᑕᕆᔭᐅᓯᒪᓂᖏᑦ ᐊᔾᔨᒋᖏᓐᓂᖏᑦ ᕿᓚᓗᒐᐃᑦ ᑕᐅᕙᓂᓱᑦ ᑲᖏᖅᑐᐊᓗᐊᓂ ᐃᓄᐃᓪᓗᓐᓂᑦ ᐸᓐᓂᑐᕐᒥᐅᑦ 

ᐅᓂᑲᖃᑕᕋᓗᐊᖅᑎᓪᓗᒋᑦ ᒪᕐᕈᓂᖏᓐᓂᒃ ᐊᔾᔨᒋᖏᑦᑐᒃ ᕿᓚᓗᒐᐅᕙᑦᑐᑦ ᑕᐅᕙᓂ ᐃᓄᐃᑦ ᐅᖃᐅᓯᕆᕙᑕᓂᖏᓐᓂ 

ᐊᒥᓱᓂ ᐊᕐᕋᒍᓂ. 

 

ᑕᒪᓂ ᐊᒃᑐᐱᕆ 2010−ᒥᒃ ᑎᑭᓪᓗᒍ ᔫᓐ 2011−ᒧᑦ, ᐅᒪᔪᓕᕆᔨᕐᔪᐊᒃᑯᑦ ᕿᒥᕐᕈᐊᓚᐅᖅᑐᑦ ᑐᒃᓯᕋᐅᑎᓂᒃ 

ᐃᒪᕐᒥᐅᓕᑕᕆᔨᒃᑯᓐᓂᒃ ᐃᓕᔭᐅᖁᔨᓂᖅ ᕿᓚᓗᒐᕐᓂᒃ ᑕᐅᕙᓂ ᑲᖏᖅᑐᐊᓗᐊᓂᒃ ᐃᓕᑕᕆᔭᐅᓗᑎᒃ 

‘ᐅᓗᕆᐊᓇᖅᑐᒥᑐᓐᓇᕐᓂᖏᓐᓂᒃ” ᐊᑕᒍᑦ ᐅᒪᔪᐃᑦ ᐊᒥᓱᖏᓗᐊᓕᕐᓂᖏᓐᓄᑦ ᒪᓕᒐᖅᑎᒍᑦ. ᐃᒪᕐᒥᐅᑕᓕᕆᓂᕐᒧᑦ 

ᒥᓂᔅᑕᐅᔪᖅ ᐃᓱᐊᒍᑦ ᐊᖏᕈᑎᖃᓚᐅᖏᑦᑐᖅ ᐃᓱᒪᓕᐅᕈᑕᐅᓂᖏᓐᓂᒃ ᐅᒪᔪᓕᕆᔨᕐᔪᐊᒃᑯᓐᓄᑦ 

“ᐅᓗᕆᐊᓇᖅᑐᒥᑐᓐᓇᕐᓂᕋᐃᓂᕐᒥᒃ”.   

 

ᐃᓕᔭᐅᕙᓪᓕᐊᔪᓐᓇᕐᓂᖏᓐᓂ ᒪᓕᒐᖅᑎᒍᑦ ᐅᖃᐅᓯᐅᓂᖏᓐᓂ, ᐱᒪᕆᐅᔪᓂᒃ ᐊᖏᖃᑎᒋᒍᑕᐅᓚᐅᖏᓪᓚᕆᑦᑐᑦ  

ᐊᑐᐃᓐᓇᐅᓂᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ ᓴᓂᐊᓂ ᐊᑐᐃᓐᓇᐅᑎᑕᐅᖏᓐᓂᖏᓂ ᖃᐅᔨᓴᖅᑎᓂᖓᖅᑐᑦ 

ᖃᐅᔨᒪᔾᔪᑎᒃᓴᓕᐊᕆᔭᐅᓂᕋᖅᑕᐅᔪᑦ. ᒪᓕᒃᓱᒋᑦ ᑐᖓᕕᐅᓪᓗᑎᒃ ᑭᖑᕙᕇᒃᑐᓂ ᐊᒥᓱᓂ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᒻᒪᓗ ᒪᓐᓇᓴᖑᔪᓂᒃ ᐃᓄᓐᓄᑦ ᐅᖃᐅᓯᐅᖃᑕᕐᓂᖏᓐᓂ, ᐸᓐᓂᖅᑑᕐᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ 

ᖃᐅᔨᒪᔭᐅᖁᔨᓗᐊᓚᐅᖅᑐᑦ ᒪᕐᕈᖕᓂᖏᓐᓂᒃ ᐊᔾᔨᒋᖏᑐᑦ ᕿᓚᓗᖃᕐᓂᖏᑦ ᑕᐅᕙᓂ ᑲᖏᖅᑐᐊᓗᒻᒥ ᑕᐃᒪᐃᓕᖅᑐᓂᒃ 

ᐊᒥᓱᓂᒃ ᐃᓄᖕᓂᒃ ᑭᖑᕙᕇᑦᑐᓂ. ᑕᐃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᖓᕕᖃᕐᓂᖏᑦ ᐊᖏᕈᑕᐅᓚᐅᖅᑐᑦ 

ᐅᒪᔪᓕᕆᔨᕐᔪᐊᒃᑯᓐᓄᑦ 2011-ᒥ ᑭᓯᐊᓂ ᑕᐃᔅᓱᒪᓂ ᐊᖏᕈᑕᐅᓚᐅᖏᑦᑐᑦ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᓄᑦ, 

ᓱᕋᐃᓗᑎᒃ ᒪᓕᒋᐊᓕᖏᓐᓂ ᐊᑕᓂᑦᑐᑦ 5.12(e)−ᖓᓂᑐᑦ ᒪᓕᒡᓗᑎᒃ ᓄᓇᕗᑕᕈᑎᓂ. ᑕᒪᓂ 2011-ᒥ, 

ᐅᒪᔪᓕᕆᔨᕐᔪᐊᒃᑯᑦ ᖃᐅᔨᓚᐅᖅᑐᑦ ᑕᐃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᖓᕕᓕᑦ ᐃᑲᔪᑕᐅᓂᖏᑦ ᒪᕐᕈᓂᖏᓐᓂᒃ 

ᐊᔾᔨᒋᖏᑦᑐᒃ ᕿᓚᓗᐃᑦᑕᐅᕙᓂ, ᑐᖓᕕᒃᓴᑦᑎᕙᓪᓚᕆᐅᓂᖏᓐᓂᒃ ᐊᒻᒪᓗ ᓱᓕᔪᕐᓇᕐᓂᖏᓐᓂᒃ”. 

 

ᑕᒪᓂ ᑎᓯᐱᕆ 2012−ᒥ, ᐅᒪᔪᓕᕆᔨᕐᔪᐊᒃᑯ ᐃᓱᒪᓕᐅᓕᓚᐅᖅᑐᑦ ᐃᓄᐃᑦ ᐱᔪᓐᓇᕆᐊᓕᖏᑦ ᐊᖑᓇᓱᓐᓂᕐᒥᒃ 

ᕿᓚᓗᒐᕐᓂᒃ ᐊᓯᖏᓐᓂᓗ ᑕᕆᐅᒥᐅᑕᓂᒃ ᓇᓕᖃᒌᒐᔭᖅᑐᑦ ᑕᐃᒃᑯᓄᖓ ᑕᒪᐃᓐᓂᒃ ᑲᑎᓪᓗᒋᑦ 

ᐅᒪᔪᕐᓂᐊᖅᑕᐅᔪᓐᓇᕐᓂᖏᓐᓂ ᒪᓕᒡᓗᑎᒃ ᐃᓚᓂᑯᓪᓗ ᐋᕿᒋᐊᖅᑕᐅᕙᖕᓂᖏᓐᓂ ᐅᒪᔪᓕᕆᔨᕐᔪᐊᒃᑯᓄᑦ ᖃᑯᑎᒃᑯᑦ.  

 

ᑐᒃᓯᕋᕐᕕᐅᖃᑕᐃᓐᓇᓚᐅᖅᓱᑎᒃ ᐸᓐᓂᖅᑑᕐᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᓐᓄᑦ, ᐃᒪᕐᒥᐅᑕᓕᕆᔨᒃᑯᑦ 

ᐱᒋᐊᖅᑎᑦᓯᓕᓚᐅᖅᑐᑦ ᐅᒪᔪᓂᒃ ᖃᐅᔨᓴᒐᒃᓴᒃᓂᒃ ᑲᑎᖅᓱᐃᓂᕐᒥᒃ ᕿᓚᓗᒐᐃᑦ ᑎᒥᖓᓂᖓᖅᑐᓂᒃ ᑕᒪᓂ 2022-

ᖑᑎᓪᓗᒍ. ᑕᒪᓂ ᑎᓯᐱᕆ 2022-ᒥ ᐃᒪᕐᒥᐅᑕᓕᕆᔨᒃᑯᑦ ᓴᕿᑎᑦᓯᓕᓚᐅᖅᑐᑦ ᑐᑭᓯᔭᐅᓯᒪᓂᖏᓐᓂᒃ 

ᖃᐅᔨᓴᖅᑕᐅᓚᐅᖅᑐᓂᒃ ᑲᖏᖅᑐᐊᓗᐊᓂᒃ ᕿᓚᓗᓕᒐᓕᕆᔨᑦ ᐃᖃᓇᐃᔭᖅᑎᑦ ᑎᒥᖁᑎᖏᓐᓂᒃ. 24-ᖑᓚᐅᖅᑐᓂ 

ᖃᐅᔨᓴᒐᑦᓴᓕᐊᕆᔭᐅᓚᐅᖅᑐᓂ, ᐊᒥᓱᓂᖅᓴᐃᑦ ᑕᐅᕙᖓᑦ ᑲᖏᖅᑐᐊᓗᐊᓂᒃ ᕿᓚᓗᓕᒐᐃᑦ (74% ᐳᓴᓐᑎᖏᑦ), 

ᐅᕝᕙᓗᓐᓂᑦ ᑕᐅᕙᖓᖅᑐᑦ ᐃᓱᐃᑦᑐᕐᒥᒃ ᕿᓚᓗᒐᖏᓐᓂᖓᖅᓯᒪᓚᐅᖅᑐᑦ. ᐊᒥᐊᒃᑯᖏᑦ (ᑕᒪᓂᑦᑐᑦ 26% ᐳᓴᓐᑎᓂᒃ). 

ᐊᔾᔨᖃᕐᓂᖅᓴᐅᓚᖅᑐᑦ ᕼᐊᑦᓴᓐᐲᑉ ᐱᖓᓇᖓᓂᒃ ᑕᓯᐅᔭᕐᔪᐊᒥᒃ  ᕿᓚᓗᒑᕐᓂᒃ (ᒥᑭᓐᓂᖅᓴᐅᔪᓂᒡᓗᓐᓂᑦ ᕿᓚᓗᒐᕐᓂᒃ). 

ᖃᐅᔨᒪᔭᐅᖏᑦᑐᑦ ᑕᒪᒃᑯᐊ ᐊᑐᓂ ᐃᓚᒋᔭᐅᖃᑕᐅᓚᐅᕐᒪᖓᑕ ᑕᒪᐃᓐᓂᒃ ᑲᑎᓪᓗᖏᑦ ᕿᓚᓗᒐᖅᑕᐅᓚᐅᕐᓂᖏᓐᓂᒃ 

ᐊᑐᓂ, ᐅᕝᕙᓗᓐᓂᑦ ᓇᒪᓈᓪᓗᐊᑐᐃᓐᓇᕐᒪᖓᑕ ᐃᓚᒋᔭᐅᓂᖅ ᐊᒥᓱᖏᓂᖅᓴᓂ ᖃᐅᔨᓴᒐᑦᓴᓂᑕᐅᓚᐅᖅᑐᓂ 

ᑕᐅᕙᖓᖅᓯᒪᓂᖏᓐᓂ ᕼᐊᑦᓴᓐᐱᑉ ᑕᓯᐅᔭᕐᔪᐊᖓᓂᒃ.  

ᖁᓚᓂᑦᑐᑦ ᖃᓄᐃᑐᓂᖏᑦ ᕿᓚᓗᒐᐃᑦ ᑕᒪᐃᓐᓂᑲᓴᒃ ᒪᓕᑐᐃᓐᓇᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᖃᐅᔨᒪᓂᐊᖅᐳᓯ 

ᒪᕐᕉᖕᒪᑎᒃ ᑕᐅᕙᖓᑦ ᑲᖏᖅᑐᐊᓗᒻᒥ ᐱᑕᖃᕐᓂᖏᓐᓂ ᐊᔾᔨᒌᖏᑐᒃ ᕿᓚᓗᒐᐅᓂᖏ, ᒪᓐᓇᐅᔪᖅ ᐸᓐᓂᖅᑑᕐᒥ 

ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᑦ ᕿᓚᓗᒐᖅᓯᐅᕐᕕᒋᕙᑕᖏᓐᓂ ᒪᓕᒐᕋᓛᖏᓂᒻᒪᑕ ᑎᑎᕋᖅᓯᒪᓂᖏᓐᓂ ᑕᐃᒪᒃ 

ᐃᓕᑕᕆᔭᐅᓯᒪᓪᓗᑎᒃ ᒪᓕᖕᓂᕐᒧᑦ ᓄᓇᓕᖕᓂ ᐅᖃᐅᓯᐅᕙᓐᓂᖏᓐᓂᒃ. ᐃᓱᐃᑦᑐᕐᒥ ᕿᓚᓗᒐᐃᑦ ᑕᐅᕙᓂᓐᓂᖏᑦ 

ᐊᖏᓂᖅᓴᐅᕙᑦᑐᑦ ᐱᑕᖃᕐᓂᖅᓴᐅᒐᔪᑦᓱᑎᒃ ᑲᖏᖅᑐᐊᓗᐊᓂ ᐊᐅᔭᖅᐸᓪᓕᐊᓕᓴᕐᓂᖓᓂ ᐊᔾᔨᖃᕋᔪᓐᓂᖅᓴᐅᒻᒪᑕ 

ᑕᐅᕙᖓᑦ ᑲᖏᑐᐊᓄᐊᖃᑕᖅᑐᓂᒃ ᕿᓚᓗᒐᕐᓂᒃ ᒪᓕᒃᓱᒋᑦ ᐃᒪᕐᒥᐅᑕᓕᕆᔨᒃᑯᑦ ᐅᒪᔪᓂᒃ ᖃᐅᔨᓴᓚᐅᕐᓂᖏᑦ. 

ᐊᐃᑉᐸᒍᓪᓕᑦᑕᐅᖅ, “ᒥᑭᓐᓂᖅᓴᐃᑦ” ᕿᓚᓗᒐᖏᑦ ᒪᓐᓇᐅᔪᖅ ᒪᓕᒐᕋᓚᖏᓐᓂ ᐅᖃᐅᓯᐅᓂᖏᑦ ᐱᔾᔪᑎᖃᓗᐊᖅᐳᑦ 

ᓂᒋᖅᐸᓯᖓᓂᒃ ᑲᖏᖅᑐᐊᓗᑉ, ᑕᐅᕙᖓᑦ ᑲᓇᖕᓇᖅᐸᓯᖓᓂᒃ ᐊᐅᒃᑲᓐᓂᓕᐅᑉ ᐊᔾᔨᖃᕐᓂᖅᓴᐅᓱᔭᕐᒪᑕ ᕿᓚᓗᒐᕐᓂᒃ 

ᕼᐊᑦᓴᓐᐱᑉ ᑕᓯᐅᔭᕐᔪᐊᑉ ᐱᖓᓐᓴᖓᓂᒃ, ᒪᓕᒃᓱᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ,  ᑕᐃᔅᓱᒪᓂ  ᐅᓪᓗᒥᓗ, 

ᐃᓱᒪᓇᖅᓱᑎᒃ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᓯᒪᔭᖏᑦ ᒪᓇᓴᖅ.  

ᔪᓐ 2023−ᒥ, ᐃᒪᕐᒥᐅᑕᓕᕆᔨᒃᑯᑦ ᓇᓗᓇᐃᔭᐃᓚᐅᖅᑐᑦ ᑯᑕᖃᖏᓂᕐᒥᒃ ᐅᕝᕙᓗᓐᓂᑦ ᑕᒪᐃᓐᓂᒃ ᑲᑎᓪᓗᒋᑦ 

ᐅᒪᔪᕐᓂᐊᖅᑕᐅᔪᓐᓴᕐᓂᖏᓐᓂ ᕼᐊᑦᓴᑉᐱᑉ ᐱᖓᓇᖓᓂ ᕿᓚᓗᒐᐃᑦ. ᑕᐃᒪᐃᑲᓗᐊᖅᑎᓪᓗᒍ, ᐃᒪᕐᒥᐅᑕᓕᕆᔨᒃᑯᑦ ᓱᓕ 

ᐅᒃᑐᖅᓯᒪᕗᑦ ᒪᓐᓇᐅᔪᖅ ᐊᕐᕋᒍᑕᒪᖅ ᐱᔪᓐᓇᖁᔨᓂᖅ ᑯᑕᖃᖁᔨᓂᖅ 41-ᓂᒃ ᓯᕗᓂᐊᖑᓪᓗ ᐊᒥᓱᖏᓂᖅᓴᐅᕙᓚᐅᖅᑐᑦ 

ᑯᑕᖏᑦ ᕿᓚᓗᒐᖅᑕᐅᔪᓐᓇᕐᓂᖏᑦ ᑕᐅᕙᖓᖃᑕᕆᐊᖃᖅᓱᑎᒃ ᑲᖏᖅᑐᓗᐊᒻᒥᒃ, ᑕᐃᒪᐃᖓᑦ 

ᓇᒻᒪᒋᔭᐅᕙᖏᑲᓗᐊᖅᑎᓪᓗᒋᑦ ᐃᓄᖕᓄᑦ ᐸᓐᓂᖅᑑᕐᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᐅᖓᑕᓂᓕᖅᑐᓂ 25−ᓂ 

ᐊᕐᕋᒍᓂᒃ ᑕᐃᒪᖓᑦ ᐊᒥᓱᓂᖃᖅᑎᑕᐅᓕᖅᑎᓪᓗᒋᑦ ᓯᕗᓪᓕᕐᒥ ᒪᓕᒐᓕᐅᕐᓱᑎᒃ ᐃᒪᕐᒥᐅᑕᓕᕆᔨᒃᑯᑦ.   

ᐃᒪᕐᒥᐅᑕᓕᕆᔨᒃᑯᑦ ᑯᑕᖃᖅᑎᑦᓯᓂᖏᑦ ᑕᓯᐅᔭᕐᒥᖓᖅᑐᓂᒃ ᕿᓚᓗᒐᖏᓐᓂᒃ ᑕᐅᕙᓂᖃᑦᑕᖅᑐᓂ ᑭᖏᖅᑐᐊᓗᒥ 

ᓱᕋᐃᓯᒪᔪᔭᖅᐳᑦ ᐃᓗᓕᖏᓐᓂᒃ ᒪᓕᒐᐃᑦ 5.3.3−ᒥᒃ ᓄᓇᕗᒻᒥ ᐊᖏᕈᑎᓂᒃ. ᕿᓚᓗᒐᖅᑕᐅᔪᓐᓇᕐᓂᖏᑦ 41−ᓂᒃ 

ᑕᐅᕙᖓᑦ ᑲᖏᖅᑐᐊᓗᐊᓂᒃ ᐊᑐᕆᐊᖃᕋᓗᐊᕐᒪᑦ ᑭᓯᐊᓂ ᑕᐅᕙᓂᓐᓇᖅ ᐃᓱᐃᑦᑐᑉ ᕿᓚᓗᒐᖏᓐᓂᒃ, ᒪᓕᒡᓗᒋᑦ  

ᐸᓐᓂᖅᑑᕐᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂ ᒪᓐᓇᐅᓕᖅᑐᖅ ᕿᓚᓗᒐᖅᓯᐅᖃᑕᕐᓂᕐᒧᑦ ᒪᓕᒐᕋᓚᖏᓐᓂ. 

ᐃᓄᐃᑦ ᐊᖑᓇᓱᒃᑎᖏᑦ ᐸᓐᓂᖅᑐᕐᒥ ᐅᒪᓐᓂᐊᖅᑎᒃᑯᑦ ᖃᐅᔨᑲᐅᑎᒋᔪᓐᓇᖅᑐᑦ ᓇᓪᓕᐊᖕᒍᒻᒪᖓᑕ ᕿᓚᓗᒐᖅᑕᐅᓯᒪᔪᑦ 

ᒪᓕᒃᓱᒋᑦ ᐊᖏᓂᖏᑦ ᐊᓯᖏᓪᓗ ᐃᓕᑕᕐᓇᕈᑎᖏᑦ, ᐊᒻᒪᓗ ᑕᒪᒃᑯᐊ ᐃᓕᑕᕆᔭᐅᔾᔪᑎᖏᑦ 

ᑎᑎᕋᖅᑕᐅᖃᑕᐃᓇᕐᓂᐊᓕᖅᑐᑦ ᓯᕗᓂᒃᓴᒥ.  

ᖃᕆᑕᐅᔭᒃᑯᑦ ᑎᑎᖃᖅᑖᕐᕕᒃᑯᑦ ᑲᖏᖅᑐᐊᓗᐊᓂ ᐃᖃᓇᐃᔭᖅᑎᑦ ᑎᒥᖁᑎᖏᑦ ᑐᔪᖅᑕᐅᓚᐅᖅᑐᑦ ᑕᒪᓂ ᒪᔾᔨ 

2024−ᒥ ᐃᒪᕐᒥᐅᑕᓕᕆᔨᒃᑯᑦ ᐃᖃᓇᐃᔭᖅᑎᖏᓐᓂᒃ, ᑕᒪᐃᓐᓂᒃ ᐅᒪᔪᓕᕆᔨᕐᔪᐊᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ 

ᐅᖃᓚᐅᖅᑐᑦ ᐃᑲᔪᖅᓱᐃᓂᕐᒥᓂᒃ ᐊᐅᓚᑦᑎᕙᓐᓂᖅ ᕿᓚᓗᒐᕐᓂᒃ ᐸᓐᓂᖅᑐᕐᒥ ᒪᓕᒃᑐᓂᒃ ᐃᓄᐃᑦ−ᑐᖓᕕᐅᓂᖏᓐᓂᒃ 

ᓄᓇᓕᓐᓂ ᐊᐅᓚᑦᑎᔾᔪᓯᑐᖃᖏᓐᓂᒃ. ᑕᒪᒃᑯᐊ ᐱᐅᓯᕆᔭᐅᔪᑐᖃᐃᑦ ᐅᖃᐅᓯᐅᓯᒪᔪᑦ ᐸᓐᓂᖅᑑᕐᒥ ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᑦ ᕿᓚᓗᒐᖅᓯᐅᖃᑕᕐᓂᕐᒥᒃ ᒪᓕᒐᕋᓚᖏᓐᓂ, ᐊᑕᓂᓗ ᐊᑐᓕᖁᔭᓕᐊᕆᔭᐅᓯᒪᓗᑎᒃ.   

ᐊᑐᓕᖅᑎᑕᐅᓚᐅᕐᓗᑎᒃ, ᑕᒪᒃᑯᐊ ᖃᓄᖅᑐᕈᑎᒃᓴᐃᑦ ᒪᓕᒋᐊᕐᓂᐊᖅᑐᑦ ᐃᓗᓕᖏᓐᓂᒃ 5.1.2(e)−ᖓᑐᓂᒃ ᐊᒻᒪᓗ 

ᐃᓗᓕᖏᓐᓂᒃ 5.3.3−ᖓᓂᑦᑐᓂᒃ ᓄᓇᕗᒻᒥ ᐊᖏᕈᑎᓂ.   

ᑐᑭᓯᓂᐊᕐᕕᐅᓯᒪᔪᑦ: 

ᑕᒪᓂ 2026−ᒥ, ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓚᐅᖅᑐᑦ ᑎᑎᖃᓂᒃ ᕿᓚᓗᒐᖅᑕᐅᔪᓐᓇᕐᓂᖏᓂᒃ ᑯᑕᖏᓐᓂᒃ 

ᐊᓯᔾᔨᖅᑕᐅᓚᐅᖅᑐᓂ 2000−ᒥ. ᓇᓕᐊᑐᐃᓐᓇᖅ ᐃᒪᕐᒥᐅᑕᓕᕆᔨᒃᑯᑦ ᐅᒪᔪᓕᕆᔨᕐᔪᐊᒃᑯᓪᓗᓐᓂᑦ ᑐᓂᓯᓚᐅᖏᓚᑦ 

ᐸᓐᓂᖅᑑᕐᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓂᒃ ᑎᑎᖃᓂᒃ ᐃᓄᖕᓂᒃ ᑐᑭᓯᓂᐊᕐᕕᖃᓚᐅᕐᓂᖏᓐᓂᒃ 

ᑎᑭᐅᑎᓚᐅᕐᓂᖏᓐᓄᑦ ᖃᓄᖅ ᐅᓪᓗᒥᐅᓕᖅᑐᖅ ᒪᓐᓇ ᐊᒥᓱᓂᖏᓐᓂ ᕿᓚᓗᒐᖅᑕᐅᖃᑕᕈᓐᓇᖅᑎᑕᐅᓕᖅᑐᓂᒃ 

ᐅᕝᕙᓗᓐᓂᑦ ᓯᕗᓂᐊᒍᑦ ᑯᑕᖃᖅᑎᑕᐅᕙᓚᐅᕐᓂᖏᓐᓂᒃ 35−ᓂᒃ ᐊᓯᖏᓐᓂᓗᓐᓂᑦ ᓯᕗᓂᐊᒍᑦ 

ᕿᓚᓗᒐᖅᑕᐅᖃᑕᕈᓐᓇᓚᐅᕐᓂᖏᓐᓂᒃ ᐊᕿᕙᓚᐅᕐᓂᖏᓂᒃ.. 

ᒪᓕᒃᑕᐅᓪᓗᑎᒃ ᑎᑎᖃᖁᑎᖏᑦ ᑕᐃᑲᖓᑦ ᑲᖏᖅᑐᐊᓗᐊᓂ ᐃᖃᓇᐃᔭᖅᑎᑦ ᑎᒥᖁᑎᖏᓐᓂᒃ ᑕᐃᑲᖓᑦ  ᒪᑦᓯ 2024-

ᒥᓂᒃ ᑕᒪᐃᓐᓂᒃ ᐅᒪᔪᓕᕆᔨᕐᔪᐊᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑭᑦ ᐃᑲᔪᖅᓱᐃᓯᒪᕗᑦ ᕿᓚᓗᒐᖅᓯᐅᓂᕐᒧᑦ ᐸᓐᓂᖅᑐᑉᒥ 

ᐊᐅᓚᑦᑎᔨᐅᓂᖏᓐᓂᒃ ᒪᓕᒃᑐᓂᒃ ᐃᓄᖕᓄᑦ−ᑐᖓᕕᐅᒧᓂᒃ ᓄᓇᓕᖕᓂ ᐱᐅᓯᑐᖃᕆᔭᐅᕙᒃᑐᑦ, ᑕᐃᒃᑯᐊ 

ᖃᓄᐃᓕᖓᓪᓗᑐᕐᓂᖏᑦ ᑐᓴᐅᒪᔭᐅᖃᑕᐃᓐᓇᕈᓐᓇᑐᐊᖁᑎᒃ ᑕᒪᐃᓐᓄᑦ ᐅᒪᔪᓕᕆᔨᕐᔪᐊᒃᑯᓐᓄᑦ ᐊᒻᒪᓗ 

ᐃᒪᕐᒥᐅᑕᓕᕆᔨᒃᑯᓐᓄᑦ. 

ᑕᐃᒪᓕ ᒪᐃ 2026−ᒥ ᒪᐃᒃ ᕗᒐᓴᓐ ᕿᑭᖅᑕᓗᖕᒥ ᐊᖑᓇᓱᑦᑎᓕᒪᑦ ᑲᑎᒪᔨᖏᓐᓂ (ᑭᒡᒐᑐᐃᓗᑎᒃ ᐸᓐᓂᖅᑑᕐᒥ 

ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂᒃ) ᑲᑎᒪᖃᑎᖃᓚᐅᖅᑐᑦ ᓯ. ᕗᕇᓴᓐᒥᒃ −C. Friesen− ᐃᒪᕐᒥᐅᑕᓕᕆᔨᒃᑯᓂᒃ 

ᐅᖃᐅᓯᐅᔪᒪᓂᖏᓐᓄᑦ ᐃᓱᒪᓗᑕᐅᔪᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᑐᓕᖅᑎᑦᑎᕙᓪᓕᐊᓂᕐᒥᒃ ᐱᔾᔪᑎᓕᑦ ᒪᓐᓇᐅᔪᖅ 

ᑲᑐᔾᔨᖃᑎᒋᖏᓐᓄᑦ ᕿᓚᓗᒐᖅᓯᐅᕈᓐᓇᕐᓂᖏᓐᓂᒃ ᒪᓕᒐᕋᓚᖏᓐᓂ. ᓯᑕᒪᐃᓂᒃ ᐃᓱᒪᓗᑎᖃᕐᒪᑕ 

ᑐᒃᓯᕋᐅᑎᖃᓚᐅᖅᓱᑎᒡᓗᓐᓂᑦ ᐃᓕᑕᕆᔭᐅᓚᐅᖅᑐᓂᒃ: 1) ᐱᔮᖁᑕᐅᖏᑦᑐᒥᒃ ᕿᓚᓗᒐᕐᕕᐅᔪᓐᓇᕐᓂᖅ ᐃᓱᐃᑦᑐᖅᕐᒥᒃᑦ 

ᑭᖑᓂᐊᒍᑦ ᕿᓚᓗᒐᖅᑐᖃᓚᐅᖅᑎᓪᓗᒍ 41-ᓂᒃ ᐃᓄᐃᑦ ᓱᓕ ᕿᓚᓗᒐᖅᓯᐅᕈᓐᓇᕐᓂᖏᓐᓂ ᒥᑭᔫᑎᐅᓂᖅᓴᓂ 

(ᑕᓯᐅᔭᕐᔪᐊᑉ) ᕿᓚᓗᒐᖏᓐᓂᒃ, 2) ᓇᓂᖏᓐᓂ ᐊᕕᒃᑎᑕᐅᔪᓐᓇᕐᓂᖏᓐᓂ ᐃᓱᐃᑦᑐᕐᒥᒃ ᒥᑭᓐᓂᖅᓴᓂᒡᓗ 

ᕿᓚᓗᒐᖃᕐᓂᖏᓐᓂ, 3) ᖃᖓᐅᓕᖅᐸᑦ ᐊᕕᒃᑐᖅᑕᐅᓯᒪᓕᕈᓐᓇᕐᓂᖏᓐᓂᒃ ᕿᓚᓗᒐᖅᓯᐅᕐᕕᐅᔪᓐᓇᕐᓂᖏᑦ ᐃᓱᐃᑦᑐᕐᒥ 

ᒥᑭᔫᑎᐅᓂᖅᓴᓂᓗ ᕿᓚᓗᒐᕐᓂᒃ, ᐊᒻᒪᓗ 4) ᐊᒥᓱᓂᖅᓴᓂᒃ ᑎᒥᖏᓐᓂᒃ ᕿᓚᓗᒐᕐᓂᒃ ᖃᐅᔨᓴᒐᒃᓴᓂᒃᓯᓗᑎᒃ 

ᑐᑭᓯᓂᐊᖅᑕᐅᑦᑎᐊᕐᓂᐊᕐᒪᑕ ᐊᔾᔨᒌᖏᓪᓚᕆᖕᓂᖏᑦ ᑕᐃᑯᓇᖓᑦ ᐃᓱᐃᑦᑐᕐᒥᒃ ᕿᓚᓗᒐᖏᓐᓂᒃ. 

ᑐᑭᓯᓂᐅᕕᐅᓂᓚᐅᖅᑐᑦ ᒪᑯᓂᖓ ᐸᓐᓂᖅᑑᕐᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ: 1) ᑕᐃᒪᐃᓂᐊᖅᑐᔭᖏᑲᓗᐊᖅᑎᓗᒋᑦ, 

ᐱᔭᖁᑕᐅᖏᑦᑐᒥᒃ ᕿᓚᓗᒐᖅᑐᖃᕋᔭᖅᐸᑦ ᐃᓱᐃᑦᑐᕐᒥᒃ ᖁᓚᓂ ᐊᑖᓂᓗᓐᓂᑦ ᐱᔭᐅᔪᓐᓇᕐᓂᖏᓐᓂ 41-ᖑᔪᓂᒃ, 

ᐅᑎᖅᕕᐅᔭᕆᐊᖃᕋᔭᖅᑐᑦ ᐊᕿᒋᐊᖅᑕᐅᓗᑎᒃ ᑭᖑᓂᐊᒍᑦ ᒪᓕᒃᑐᒥᒃ ᐊᕐᕌᒍᑉ ᐊᑐᓕᕈᒪᕐᓂᕕᖓᓂᒃ,  2) ᐊᒻᒪᓗ 3) 

ᑭᒡᓕᖃᕐᕕᐅᓂᖏᑦ ᐊᕕᒃᑐᖅᓯᒪᓂᖏᓐᓂ ᖃᖓᐅᓇᔭᕐᒪᖓᓗ ᐊᔾᔨᒋᖏᓂᖏᑦ ᒪᕐᕈᒃ ᕿᓚᓗᒐᐃᑦ ᐊᔪᕐᓇᕈᓐᓇᖅᑐᑦ 

ᒪᓕᒐᓕᐅᕈᑕᐅᔪᓐᓇᕐᓂᖅ ᐱᔾᔪᑕᐅᓂᕐᒧᑦ ᑕᒪᒃᑯᐊ  ᐃᓚᖃᕐᒪᑕ ᐊᕙᑎᒥᓂᒃ ᐊᕙᑎᒥᐅᑕᕆᔭᒥᓂᒃ ᐊᒻᒪᓗ 

ᓇᓂᖃᑕᕐᓂᖏᑦ ᐊᔾᔨᒋᒍᓂᖃᑦᑕᕐᒪᑕ ᐊᕐᕋᒍᒐᓴᐅᕙᑦᑐᓂ, ᑕᐃᒃᑯᐊᓗ ᒪᕐᕈᒃ ᐊᔾᔨᒋᖏᓐᓂᖏᑦ ᑕᑯᔭᐅᒐᔪᐃᑦᓱᑎᒃ 

ᐊᑕᐅᑎᒃᑯᑦ, ᐊᒻᒪᓗ 4) ᐸᓐᓂᖅᑑᕐᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐃᑲᔪᖅᓱᐃᖏᓐᓇᓚᖓᔪᑦ ᐃᒪᕐᒥᐅᑕᓕᕆᔨᒃᑯᓐᓂᒃ 

ᑲᑎᖅᓱᐃᕙᓐᓂᖅ ᖃᐅᔨᓴᒐᑦᓴᐅᔪᓐᓇᖅᑐᓂᒃ ᕿᓚᓗᒐᖅᑕᐅᓯᒪᔪᓂᖓᖅᑐᓂᒃ ᑲᖏᖅᑐᐊᓗᐊᓂᒃ, 

ᐊᑭᑐᓂᖅᓴᐅᖁᔭᐅᓕᕋᓗᐊᖅᑎᓪᓗᒋᓪᓗᓐᓂᑦ ᑐᓂᔭᐅᕙᓐᓂᖏᓐᓄᑦ ᐊᒻᒪᓗ ᐊᒥᓱᓂᖅᓴᐅᔭᕆᐊᖃᕋᓗᐊᖅᑎᓪᓗᒋᑦ 

ᐃᒪᕐᒥᐅᑕᓕᕿᔨᒃᑯᓐᓄᑦ ᐃᖃᓇᐃᔭᖅᑎᓂᒃ ᐃᑲᔪᖅᓱᑎᒃᓴᖏᓐᓄᑦ ᐊᖏᖃᑎᒌᒐᓱᐊᕈᑕᐅᔭᕆᐊᖃᖅᑐᒐᓗᐊᑦ.  

 

ᐊᑐᓕᖁᔭᓕᐊᑦ: 

ᐸᓐᓂᖅᑑᕐᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᑐᑦᓯᕋᖅᓗᑎᒃ ᐊᖏᖅᑕᐅᖁᔨᓂᖅ ᐅᒪᔪᓕᕆᔨᕐᔪᐊᒃᑯᓐᓄᑦ ᐅᑯᓂᖓ 

ᐊᑐᓂᑦᑐᓂᒃ. 

• ᒪᓐᓇᐅᔪᖅ ᕿᓚᓗᒐᖅᑕᐅᔪᓐᓇᕐᓂᖏᑦ ᑯᑕᖏᑦ ᐅᕝᕙᓗᓐᓂᑦ ᑕᐃᑯᐊ ᐃᓄᓐᓄᑦ ᐃᓄᔾᔪᑎᒃᓴᑐᐃᓐᓇᖏᓐᓄᑦ 

ᐱᔭᐅᔪᓐᓇᕆᐊᓕᑦ ᑕᒪᓂᑦᑐᑦ 41−ᓂ “ᐸᓐᓂᑐᕐᒥ ᓄᓇᓕᓐᓂ ᑯᑕᒋᓗᓂᒋᑦ ᕿᓚᓗᒐᕈᓐᓇᕐᓂᖏᓐᓄᑦ” 

(ᒪᓕᒡᓗᖏᑦ ᑎᑎᕋᖅᓯᒪᓂᖏᑦ ᑕᒡᕙᓂ i−ᖓᓂ). ᐅᒪᔪᓕᕆᔨᕐᔪᐊᒃᑯᑦ ᑎᑎᖃᖁᑎᖏᓂᑐᑦ ᔪᓚᐃ 17, 

2000−ᒥᒃ ᐃᒪᕐᒥᐅᑕᓕᕆᔨᒃᑯᓐᓄᑦ ᒥᓂᔅᑕᖓᓄᑦ ᑐᕋᖓᒧᑦ ᑕᐃᑯᐊᓗ ᐊᑐᖅᑕᐅᖁᔭᐅᓪᓗᑎᒃ ᑕᐅᕙᖓᐃᓐᓇᖅ 

ᐃᓱᐃᑦᑐᕐᒥᒃ ᕿᓚᓗᒐᕐᓯᐅᕐᕕᐅᕙᓐᓂᖓᓂ ᑲᖏᖅᑐᐊᓗᐊᓂᒃ. 

• ᐋᕿᒋᐊᖅᑕᐅᓗᑎᒃ ᒪᓐᓇᐅᔪᖅ ᑯᑕᒋᔭᐅᓂᖏᑦ ᕿᓚᓗᒐᕈᓐᓇᕐᓂᖏᑦ ᐅᕝᕙᓗᓐᓂᑦ ᑕᐃᑯᐊ ᐃᓄᖕᓄᑦ 

ᐃᓄᔾᔪᑎᓴᐅᑐᐃᓐᓇᐅᓂᕐᒧᑦ ᐱᔭᐅᖃᑕᕆᐊᓕᑦ ᑕᐅᕙᖓᑦ ᐃᓱᐃᑦᑐᕐᒥᒃ ᕿᓚᓗᒐᖏᓐᓂᒃ ᐱᔪᓐᓇᐅᖃᑦᑕᕐᓗᑎᒃ 

ᐊᕐᕌᒍᑕᒪᖅ ᐊᕿᒋᐊᖅᑕᐅᖃᑕᕈᓐᓇᕐᓂᖏᓐᓂ, ᐊᒻᒪᓗ ᐱᔭᕆᐊᖃᕈᑎᒃ, ᖃᓄᑐᐃᓐᓇᖅ ᓂᕆᐅᓇᖏᑦᑐᓂᒃ 

ᐱᔭᖁᑕᐅᖏᑦᑐᒥᒃ ᐃᓱᐃᑦᑐᕐᒥᒃ ᕿᓚᓗᒐᖅᑐᖃᕐᓂᕈᓂ ᖁᓚᒍᑦ ᐊᑖᒍᓗᓐᓂᑦ ᐱᔭᐅᔪᓐᓇᕐᓂᖏᓐᓂᒃ 41−ᓂᒃ 

ᐅᑎᕐᕕᐅᖃᑦᑕᕐᓗᑎᒃ ᐊᕐᕋᒍᓂᐊᖅᑐᒥ ᐊᒡᒋᖅᑐᒥ ᑭᖑᓂᐊᖑᑦ ᐊᕐᕋᒍᒥ ᕿᓚᓗᒐᖅᑕᐅᔪᓐᓇᕐᓂᖏᑦ 

ᐊᕿᒋᐊᖅᑕᐅᓗᑎᒃ;  

• ᐋᕿᒋᐊᖅᑕᐅᔪᓐᓇᖃᑕᕐᓗᑎᒃ ᐅᖃᐅᓯᐅᕙᓐᓂᖏᑦ ᑕᐃᒃᑯᐊ ᒪᓐᓇᐅᔪᖅ ᕿᓚᓗᒐᖅᑕᐅᔪᓐᓇᕐᓂᖏᑦ ᑯᑕᖏᑦ 

ᐅᕝᕙᓗᓐᓂᑦ ᑕᐃᑯᐊ ᐃᓄᓐᓄᑦ ᐃᓄᔾᔪᑎᒃᓴᑐᐃᓐᓇᐅᓂᖏᓐᓄᑦ ᐱᔭᐅᔪᓐᓇᕆᐊᓕᑦ ᑕᒪᓂᑦᑐᑦ 41−ᓂ 

“ᐸᓐᓂᑐᕐᒥ ᓄᓇᓕᓐᓂ ᑯᑕᒋᓗᓂᒋᑦ ᕿᓚᓗᒐᕈᓐᓇᕐᓂᖏᓐᓄᑦ” (ᒪᓕᒡᓗᖏᑦ ᑎᑎᕋᖅᓯᒪᓂᖏᑦ ᑕᒡᕙᓂ 

i−ᖓᓂ). ᐅᒪᔪᓕᕆᔨᕐᔪᐊᒃᑯᑦ ᑎᑎᖃᖁᑎᖏᓂᑐᑦ ᔪᓚᐃ 17, 2000−ᒥᒃ ᐃᒪᕐᒥᐅᑕᓕᕆᔨᒃᑯᓐᓄᑦ ᒥᓂᔅᑕᖓᓄᑦ) 

ᑐᑭᓯᓇᑦᓯᐊᖅᑐᓂᒃ ᐱᖃᓯᐅᔾᔨᓂᐊᖏᓗᑎᒃ ᐊᓯᖏᓐᓂᒃ ᐊᔪᕈᑕᐅᓂᐊᖅᑐᓂᒃ ᕿᓚᓗᒐᕋᓱᐊᕈᓐᓇᕐᓂᖅ 

ᒥᑭᔫᑎᓂᒃ ᕿᓚᓗᒐᕐᓂᒃ, ᒪᓕᒃᑕᐅᓪᓗᑎᒃ ᐃᓗᓕᖏᑦ ᐸᓐᓂᑐᕐᒥ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂ 

ᕿᓚᓗᒐᖅᓯᐅᕈᓐᓇᕐᓂᖏᓐᓂᒃ ᒪᓕᒐᕋᓚᖏᓐᓂ 

• ᑐᑭᓯᓇᑦᓯᐊᖅᑐᓂᒃ ᐃᓕᑕᕆᔭᐅᓗᑎᒃ ᐊᔪᖏᓂᖏᑦ ᐸᓐᓂᖅᑐᕐᒥ ᐅᒪᔪᕐᓂᐊᖅᑎᒃᑯᑦ ᐃᓕᑕᖅᓯᔪᓐᓇᕐᓂᖏᓐᓂ 

ᓇᓗᓇᐃᔭᐃᑦᑎᐊᕈᓐᓇᕐᓂᖏᓐᓂᓗ ᑕᒪᐃᓐᓂᒃ ᐊᖏᔪᑎᐅᓂᖅᓴᓂ ᐃᓱᐃᑦᑐᕐᒥ ᕿᓚᓗᒐᕐᓂᒃ ᐊᒻᒪᓗ 

ᒥᑭᓂᖅᓴᓂ ᕿᓚᓗᒐᕐᓂᒃ, ᒪᓕᒃᑕᐅᓗᑎᒃ ᐸᓐᓂᖅᑑᕐᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ 

ᕿᓚᓗᒐᖅᓯᐅᕈᓐᓇᕐᓂᕐᒧᑦ ᒪᓕᒐᕋᓚᖏᑦ. 



 

5 
 

• ᐃᓕᑕᕆᔭᐅᓗᑎᒃ ᐸᓐᓂᖅᕐᒥ ᐅᒪᔪᓂᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐱᔪᒪᓂᑦᓯᐊᕐᓂᖏᑦ ᑐᓂᓯᖃᑕᐃᓐᓇᕈᒪᓂᖅ 

ᕿᓚᓗᒐᖅᑕᐅᕙᓪᓕᐊᓂᖏᓐᓂᒃ ᖃᐅᔨᒪᑎᑦᑎᕙᓪᓕᐊᖏᓐᓴᕐᓂᖅ ᐊᒻᒪᓗ ᑐᓂᓯᖃᑕᕈᒪᓂᖅ 

ᕿᓚᓗᒐᖅᑕᐅᓯᒪᔪᓂᒃ ᖃᐅᔨᓴᒐᒃᓴᓂᒃ, ᒪᓕᒡᓗᑎᒃ ᒪᓕᒐᒃᑕᐅᖁᔭᐅᔪᓂᒃ ᐊᒻᒪᓗ ᖃᓄᐃᓕᖓᖁᔭᐅᓂᖏᓐᓂᒃ 

ᐊᖏᖃᑎᒌᒑᓱᐊᕈᑕᐅᔪᓐᓇᖅᑐᓂᒃ ᐸᓐᓂᖅᑐᕐᒥ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ 

ᐃᒪᕐᒥᐅᑕᓕᕆᔨᒃᑯᓐᓄᑦ.  

 

ᐸᕐᓇᐅᑕᐅᓯᒪᔪᑦ ᑎᑎᕋᖅᓯᒪᓪᓗᑎᒡᓗ ᐅᒧᖓ: ᒪᐃᑯᓪ ᕗᒐᓴᓐ (ᑎᓕᔭᐅᓯᒪᓂᕐᒥᓄᑦ ᐸᓐᓂᖅᑐᕐᒥ ᐅᒥᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᖏᓐᓂ ᑕᒃᑯᐊ ᑲᒪᒋᔭᐅᖁᔭᐅᓂᖏᓐᓂᒃ ᐊᖏᕈᑕᐅᓚᐅᖅᓱᑎᒃ 
ᐊᐅᓚᑦᓯᔨᑦ ᑲᑎᒪᔨᕋᓚᖏᓐᓄᑦ ᕿᑭᖅᑕᓗᖕᒥ ᐊᖑᓇᓱᑦᑎᓕᒪᑦ ᑲᑎᒪᔨᖏᓐᓄᑦ) 

 

ᐅᓪᓗᖓᓂ: ᒪᐃ 15, 2026 

 



ᑲᖏᖅᑐᐊᓗᐊᓂ ᕿᓚᓗᒐᖅᓯᐅᖃᑕᕐᓂᕐᒧᑦ ᓴᐳᓐᓂᐊᖅᑎᐅᓂᕐᒧᓪᓗ ᒪᓕᒐᕋᓛᖏᑦ 

ᐸᓐᓂᖅᑑᕐᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ (ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ) 

 

ᐊᖏᕈᑕᐅᓯᒪᔪᑦ ᐊᕐᕋᒍᑕᒪᖅ ᑲᑎᒪᕐᔪᐊᕐᓂᖏᓐᓂ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ. ᑎᓯᐱᕆ 14, 2024,  

ᓄᑕᕈᕆᐊᖅᑕᐅᓯᒪᔪᑦ ᑐᖓᕕᐅᓂᕐᒧᑦ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᑲᑎᒪᔨᖏᓐᓂᑦ ᐃᓱᒪᓕᐅᕈᑕᐅᔪᑦ 

ᑕᒪᓂ ᒪᐃ 11, 2026 (ᑕᑯᓗᒋᑦ 2.1.2) 

 

1. ᓯᕗᓪᓕᕐᒥ ᐅᖃᐅᓯᒃᓴᐃᑦ 

1.1. ᓄᓇᕗᒻᒥ ᐊᖏᕈᑎᑦ ᐃᓕᑕᕆᔭᐅᓂᖏᓪᓗ ᐃᓄᐃᑦ ᐱᐅᓯᑐᖃᕆᓐᓇᖅᑕᖏᑦ ᐅᒪᔪᓕᕆᓂᕐᒥᒃ 

ᐅᒪᔪᕐᓂᐊᖃᑦᑕᕐᓂᕐᒥᒃ ᐊᐅᓚᑦᑎᓂᕈᓯᖏᑦ 

ᑕᒪᒃᑯᐊ ᕿᓚᓗᒐᖅᓯᐅᖃᑕᕐᓂᕐᒧᑦ ᓴᐳᓐᓂᐊᖅᑎᐅᓂᕐᒧᓪᓗ ᒪᓕᒐᕋᓛᖏᑦ ᒪᓕᒃᐳᑦ 

ᐃᓗᓕᖏᓐᓂᒃ ᐊᕕᒃᑐᖅᓯᒪᓂᖏᓐᓂ 5−ᖓᓂᑦᑐᓂ ᐅᒪᔪᓕᕆᓂᕐᒥᒃ ᓄᓇᕗᒻᒥ ᐊᖏᕈᑎᓂ, 

ᐱᓗᐊᖅᑐᒥᒃ ᐃᓗᓕᖏᓂᒃ 5.1.2 – ᑐᖓᕕᐅᓂᖏᓐᓂ 5.1.5 – ᑐᖓᕕᐅᓂᖏᓐᓂ 

ᓴᐳᓐᓂᐊᖅᑎᐅᓂᖏᓐᓂᒃ, 5.3.3 –ᐊᔪᖅᑎᑕᐅᔪᓐᓴᕐᓂᖏᓐᓂᒃ 

ᐃᓱᖃᖅᑎᑕᐅᔪᓐᓇᕐᓂᖏᓂᓗᓐᓂᑦ ᑎᑭᐅᒪᔪᓂᒃ ᑭᓯᐊᓂ ᐱᔭᕆᐊᖃᓪᓚᕆᖕᓂᕐᒥᒃ, ᐊᒻᒪᓗ 

ᐃᓗᓕᖏᓐᓂᒃ 5.7.3 – ᐊᐅᓚᑦᑎᔾᔪᑕᐅᓂᖏᓐᓂᒃ ᖃᓄᐃᓕᐅᖅᑎᐅᓂᖏᓐᓂᓗ ᐊᖑᓇᓱᑦᑎᑦ 

ᐅᒪᔪᕐᓂᐊᖅᑎᑦ ᑲᑐᔾᔨᖃᑎᒋᖏᓐᓂ. 

ᐸᓐᓂᑐᕐᒥ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐃᓕᑕᖅᓯᕗᑦ ᓄᓇᕗᒻᒥ ᐊᖏᕈᑎᑦ 

ᐃᓚᒋᔭᐅᓂᖏᓐᓂᒃ ᒪᓕᒐᕐᔪᐊᕆᔭᐅᔪᓄᑦ ᑲᓇᑕᐅᓂᕐᒧᑦ ᑐᖓᕕᐅᖃᑕᐅᓂᕐᒧᑦ, 

ᑕᒪᐃᓂᖓᓄᓪᓗ ᐃᓗᓕᖏᑦ ᐊᖏᕈᑎᑦ ᓴᖏᓂᖃᕐᓂᖅᓴᐅᕗᑦ ᑲᓇᑕᒥ ᒪᓕᒐᓕᐊᕐᓂᒃ, 

ᐱᖁᔭᓕᐊᓂᒃ ᐊᒻᒪᓗ ᒪᓕᒐᓪᓗᑐᕆᔭᐅᔪᓂᒃ, ᐊᔾᔨᒋᖏᑐᓐᓇᖅᑕᖏᑦ ᐃᓗᓕᖏᓐᓂᒃ ᐊᖏᕈᑎᑦ 

ᓄᓇᕗᒻᒥ. ᐊᐅᓚᑦᑎᕈᓯᖏᑦ ᖃᓄᐃᓕᐅᕈᓯᖏᓪᓗ ᐸᓐᓂᑐᕐᒥ ᐅᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᑦ ᑎᒍᒥᐊᖅᑕᐅᕗᑦ ᓇᖕᒥᓂᖅ ᑕᐃᑲᖓᑦ ᓄᓇᕗᒻᒥ ᐊᖏᕈᑎᓂᒃ, 

ᑕᐃᑲᖓᐅᖏᑦᑐᖅ ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᓐᓂᒃ ᐅᕝᕙᓗᓐᓂᑦ ᑲᓇᑕᒥ ᐃᖃᓗᓕᕆᓂᕐᒧᑦ 

ᒪᓕᒐᕐᓂᒃ.   

ᐱᒻᒪᕆᐅᔪᑦ ᐃᓗᓕᖏᑦ ᓄᓇᕗᒻᒥ ᐊᖏᕈᑎᑦ ᐃᓱᒪᒃᓴᖅᓯᐅᕈᑕᐅᖃᓚᐅᖅᑐᑦ 

ᓴᕿᑎᑕᐅᓂᐊᓕᕋᒥᒃ ᐅᑯᐊ ᒪᓕᒐᕋᓚᑦ ᒪᑯᓂᖓᐃᓐᓇᕐᓗ ᐃᓱᖃᕈᑕᐅᒐᑎᒃ:  

5.1.2 ᐅᑯᐊ ᒪᓕᒐᐃᑦ ᐃᓕᑕᖅᓯᕗᑦ ᒪᓕᒃᓱᑎᒡᓗ ᐃᓗᓕᖏᓐᓂᒃ ᑐᖓᕕᐅᑎᑕᐅᔪᓂᒃ: 

(e) ᐱᑕᖃᕆᐊᖃᕐᒪᑦ ᐊᑐᑎᒃᓴᖃᑦᑎᐊᕆᐊᓕᖕᓂᒃ ᖃᓄᐃᓕᐅᕈᓯᖃᕐᓂᖅ 

ᓂᕐᔪᓂᒃ ᐅᒪᔪᕐᓂᐊᕐᓂᕐᒥᒃ ᐊᖑᓇᓱᖑᓐᓇᕐᒥᕐᒃ ᐊᐅᓚᑦᑎᔾᔪᑎᒃᓴᓂᒃ 

ᐃᑲᔪᕆᐊᑲᓂᕈᑕᐅᔪᓂᒃ ᐃᓄᐃᑦ ᐊᖑᓇᓱᒍᓐᓇᕐᓂᖏᓐᓄᑦ 

ᐱᔪᓐᓇᐅᑎᖏᓐᓂᒃ ᓯᕗᓪᓕᐅᔾᔭᐅᖁᔭᖏᓐᓂᓗ ᐊᒻᒪᓗ ᐃᓕᑕᕆᔭᐅᓗᑎᒃ 

ᐃᓄᐃᑦ ᐱᐅᓯᑐᖃᕆᔭᖏᑦ ᐅᒪᔪᕐᓂᐊᕈᓐᓇᕐᓂᕐᒥᒃ ᐊᐅᓚᑦᑎᔪᓐᓇᕐᓂᖅ 

ᐃᑲᔪᕐᓂᐊᖅᑐᓂᒃ ᓴᐳᓐᓂᐊᕐᓂᕐᒧᑦ ᐅᒪᔪᕐᓂᒃ ᐊᒻᒪᓗ ᓇᔪᖅᐸᒃᑕᖏᓐᓂᒃ; 

5.1.5 ᑐᖓᕕᖃᖅᐳᑦ ᓴᐳᓐᓂᐊᖅᑎᐅᓂᖏᑦ ᒪᑯᓂᖓ: 



(c) ᐋᕿᐅᒪᓂᖏᓐᓂ ᖃᓄᐃᖏᑦᑐᓂᒃ, ᐋᓐᓂᐊᕈᑎᖃᖏᑦᑐᓂᒃ, 

ᐅᒪᔪᖃᕐᓂᖏᓐᓂᒃ ᐊᖑᒪᔪᓐᓇᖅᑐᓂᒃ ᐱᑕᖃᐃᓐᓇᕈᓐᓇᕐᓂᖏᓐᓂᒃ 

ᓂᕿᒃᓴᓂᒃᑕᐅᖃᑕᖃᓗᐊᕐᓗᑎᒃ ᐃᓄᐃᑦ ᐱᔭᕆᐊᖃᕐᓂᖏᓐᓄᒃ1 ᒪᓕᒃᓱᑎᒃ 

ᐃᓗᓕᖏᓐᓂ ᑐᑭᓕᐅᕈᑕᐅᓯᒪᓂᖏᓐᓂᒃ ᑕᒡᕙᓂ ᒪᓕᒐᖁᑎᖏᓐᓂ; 

ᐊᒻᒪᓗ  

5.3.3 ᐃᓱᒪᓕᐅᕈᑕᐅᓂᖏᑦ ᐅᒪᔪᓕᕆᔨᕐᔪᐊᒃᑯᓐᓄᑦ ᒥᓂᔅᑕᖓᓄᓪᓗᓐᓂᑦ 

ᐱᔾᔪᑎᖃᖅᑐᓂᒃ ᐃᓗᓕᖏᓐᓂᒃ 6 (ᐊᖑᓇᓱᒍᓐᓇᕐᓂᖅ) 

ᓄᖃᖅᑎᑕᐅᔪᓐᓇᕐᓂᖏᓐᓂ ᐃᓱᒪᖃᖅᑎᑕᐅᔪᓐᓇᕐᓂᖏᓂᓗᓐᓂᑦ ᐃᓄᐃᑦ 

ᐊᖑᓇᓱᖑᓐᓇᕐᓂᖏᓂᒃ ᑕᐃᑯᖓᐃᓐᓇᖅ ᑭᓯᐊᓂ ᐱᔭᕆᐊᖃᒻᒪᕆᖕᓂᖏᓐᓄᑦ;  

(a) ᐊᑐᓕᖅᑎᑦᑎᔪᓐᓇᕐᓂᕐᒧᑦ ᐱᔾᔪᑎᖃᑦᓯᐊᖅᑐᓂᒃ ᓴᐳᓐᓂᐊᕆᐊᖃᕐᓂᕐᒥᓂᒃ; … 

ᐅᕝᕙᓗᓐᓂᑦ 

(c) ᐊᓐᓂᐊᓕᕇᑯᑕᐅᔭᕆᐊᖃᕐᓂᖏᓐᓄᑦ ᐃᓄᖁᑎᖏᓐᓄᑦ ᐅᕝᕙᓗᓐᓂᑦ 

ᐃᓄᓕᒪᓗᓐᓂᑦ ᐅᓗᕆᐊᓇᖅᑐᖃᕆᐊᖃᖏᓂᖓᓄᑦ. 

ᑎᑎᕋᖅᓯᒪᓂᖓᓂ ᐊᑕᓂ 5.1.2(e) ᓄᓇᕗᒻᒥ ᐊᖏᕈᑎᓂ, “ᐃᓕᑕᕆᔭᐅᓯᒪᕗᑦ ᐃᓄᐃᑦ 

ᐱᐅᓯᑐᖃᕆᔭᖏᑦ ᐅᒪᔪᓕᕆᓂᕐᒥᒃ ᐊᐅᓚᑦᓯᔨᕈᓯᕆᔭᑐᖃᖏᑦ” ᓄᓇᕗᒻᒥ, ᑕᐃᑯᐊᓗ ᐊᓯᖏᑦ 

ᑕᒪᐃᓐᓂᒃ ᐊᑐᖅᑕᐅᕙᓂᖏᑦ ᐅᒪᔪᓕᕆᓂᕐᒥᒃ ᐊᐅᓚᑦᓯᕙᓐᓐᓂᕐᒧᑦ (ᓱᕐᓗ ᐅᒃᑐᑎᒋᓗᒍ 

ᖃᐅᔨᓴᖅᑎᖃᖅᓱᑎᒃ) ᐃᖕᒥᒍᐃᓐᓇᖅ ᐃᓕᑕᕆᔭᐅᓯᒪᓗᑐᖏᒻᒪᑕ ᑎᑎᕋᖅᓯᒪᓂᖏᓐᓂ 

ᐃᓗᓕᖏᓐᓂ 5−ᒥ ᓄᓇᕗᒥ ᐊᖏᕈᑎᓂ. ᑕᐃᒪᐃᓂᖓᓄᑦ, ᐸᓐᓂᑐᕐᒥ ᐅᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᑦ ᖃᐅᔨᒪᔭᐅᖁᔨᕗᑦ ᐃᓄᐃᑦ ᐱᐅᓯᑐᖃᕆᓐᓇᖅᑕᖏᓐᓂᒃ ᕿᓚᓗᒐᓕᕆᓂᕐᒥᒃ 

ᐊᐅᓚᑦᓯᔾᔪᑎᖏᑦ ᓯᕗᓪᓕᐅᑎᑕᐅᕗᑦ ᐊᓯᖏᓐᓂᒃ ᐊᑐᖅᑕᐅᕙᒻᒥᔪᓂᒃ. 

1.2 ᖃᓄᐃᑦᑐᓂᖏᑦ ᐅᕝᕙᓗᓐᓂᑦ ᐊᔾᔨᒋᖏᓂᖏᑦ ᑲᖏᖅᑐᐊᓗᐊᓂ ᕿᓚᓗᒐᐃᑦ 

ᐃᓄᐃᑦ ᐸᓐᓂᖅᑐᕐᒥ ᐊᒻᒪᓗ ᐸᓐᓂᑐᕐᒥ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐊᑯᓂᒻᒪᕆᐊᓗᒃ 

ᐃᓕᑕᖅᓯᓯᒪᕗᑦ ᕿᓚᓗᒐᖏᓐᓂᒃ ᑕᐅᕙᓂ ᑲᖏᖅᑐᐊᓗᐊᓂ ᐊᔾᔨᒌᖏᐸᖏᓂᖏᓐᓂᒃ 

ᒪᕐᕈᓪᓗᑎᒃ, ᐅᖃᐅᓯᐅᓯᒪᓗᑎᒃ ᖃᓄᖅ ᐊᑖᓂ ᐅᕙᓂ:  

(a)̀ ᕿᓚᓗᒐᐃᑦ ᒪᕋᓚᖅᑕᓱᑦ ᑕᐅᕙᓂ ᐃᓱᐃᑦᑐᖅᒥ (ᑕᑯᔭᒃᓴᓕᐊᑦ ᑕᑯᓗᒋᑦ ᐊᑕᓂ 1.−ᒥ) 

ᐃᓕᑕᕆᔭᐅᑲᐅᑎᒋᕙᒃᑐᑦ ᖃᐅᔨᒪᔪᓄᑦ ᐃᓄᖕᓄᑦ ᐸᓐᓂᑐᕐᒥ ᒪᓕᒃᓱᒋᑦ 

ᐊᖏᓂᖅᓴᐅᕙᓐᓂᖏᑦ ᐱᕈᐊᓂᒃᓯᒪᓕᕋᖓᒥᒃ, ᖁᐃᓂᓂᖏᓐᓂᒃ ᐊᒻᒪᓗ ᐊᒥᖓᑕ 

ᖃᓄᐃᓕᖓᓂᖓᓄᑦ, ᑕᐃᑯᐊᓗᓐᓂᑦ ᕿᓚᓗᒐᐃᑦ ᓯᓚᑕᓂᖓᖅᑐᑦ ᐃᓱᐃᑦᑐᑉ ᑕᒪᓂ 

ᐃᓱᖅᐸᓯᐊᓂ ᔪᓂᒥ ᐱᒋᐊᓕᓴᕐᓂᖓᓂᓗᓐᓂᑦ ᔪᓚᐃᒥ ᐊᒥᓱᓂᖅᓴᐅᕙᓐᓂᖏᓐᓂ 

ᐊᒥᖏᑦ ᖁᖅᓱᖅᓯᓯᒪᕙᒃᑐᑦ ᐊᒥᔭᖅᐸᓪᓕᐊᓕᓴᕋᖓᒥᒃ. ᐅᖅᓱᓕᐊᓗᕙᒃᑐᑦ ᖁᐃᓪᓗᑎᒃ, 

ᑕᒪᕐᒥᑲᓴᐃᑦ ᐳᑦᑕᓚᓱᑦ ᑐᖁᑕᐅᔭᕋᖓᒥᒃ.2 ᑕᒡᕙᓂ ᒪᓕᒐᕋᓚᓂ ᕿᓚᓗᒐᐃᑦ 

ᑕᐃᔭᐃᓂᐊᖅᑐᑦ “ᐃᓱᐃᑦᑐᕐᒥ ᕿᓚᓗᒐᕐᓂᒃ”, ᐊᒻᒪᓗ  

 
1 ᐃᓗᓕᖏᑦ 5 ᖃᓄᖅᑐᕈᑕᐅᔪᑦ ᐊᖑᓇᓱᒍᓐᓇᕐᓂᕐᒧᑦ ᑕᐃᑯᓇᓂᓐᓇᖅ ᐃᓄᐃᑦ ᐃᓄᔾᔪᑎᒃᓴᒥᓄᑦ ᐱᔭᕆᐊᖃᕐᓂᖏᓐᓂᒃ, 

ᐅᒪᔪᓕᕆᔨᕐᔪᐊᒃᑯᑦ ᕿᒥᕐᕈᐊᕈᓐᓇᖅᑕᖏᓐᓂᒃ ᐊᕿᒋᐊᕐᓗᒋᓪᓗᓐᓂᑦ ᒪᓕᒃᓗᑎᒃ ᐃᓗᓕᖏᓐᓂᒃ 5.6.26 ᐊᖏᕈᑎᓂᒃ. 
2 ᕿᓚᕝᕙᖅ, ᐱ. .1998. ᖃᐅᔨᓴᖅᑕᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᕿᑭᖅᑕᓗᑉ ᓂᒋᐊᑕ ᑲᓇᓐᓇᖓᓂ ᕿᓚᓗᒐᐃᑦ. ᓄᓇᕗᒻᒥ 

ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ,. ᐊᕕᒃᑐᖅᓯᒪᓂᖓᓂ: ᐊᔾᔨᒋᖏᓂᖏᑦ ᐃᓕᑕᕆᔭᐅᔪᓐᓴᕐᓂᖏᑦ ᕿᓚᓗᒐᐃᑦ, ᕿᓚᓗᒐᕐᓂ 1 ᒪᒃᐱᒐᖅ 

53. 



(b) ᑲᖏᖅᑐᐊᓗᐊᓂ ᒥᑭᓐᓂᖅᓴᐃᑦ ᕿᓚᓗᒐᐃᑦ ᑲᖏᖅᑐᐊᓗᐊᓂ ᐃᓕᑕᕐᓇᑲᐅᑎᒋᕙᒻᒥᔪᑦ 

ᖃᐅᔨᒪᔪᓄᑦ ᐅᒪᔪᕐᓂᐊᖅᑎᓄᑦ/ᐊᖑᓇᓱᑦᑎᓄᑦ ᐸᓐᓂᑐᕐᒥ ᒥᑭᓐᓂᖅᓴᐅᕙᒻᒪᑕ 

ᐱᕈᐊᓂᒃᓯᒪᓂᖏᓐᓂ, ᐅᖅᓱᑭᓐᓂᖅᓴᐅᕙᖕᒪᑕ, ᐊᑯᓂᐅᓂᖅᓴᖅ ᐃᒪᕐᒥᓱᖑᓗᑎᒃ 

ᓱᑲᓕᓂᖅᓴᒥᒃ ᐊᐅᓚᕙᑦᑐᓂ ᐃᒪᕐᓂ ᐊᒻᒪᓗ ᐊᓯᐊᒍᖃᑕᕐᒪᑕ ᓇᒧᖓᐅᕙᓪᓕᐊᓂᖏᓐᓂ, 

ᐊᓯᖏᓄᐊᖃᑕᖅᓱᑎᒃ (ᑕᑯᓇᓂ ᒪᓕᒐᕋᓚᓂ ᕿᓚᓗᒐᐃᑦ ᑕᒪᒃᑯᐊ ᑕᐃᔭᐅᓂᐊᖅᑐᑦ 

“ᒥᑭᓐᓂᖅᓴᐃᑦ ᕿᓚᓗᒐᐃᑦ”): 

(i) ᒥᑭᓂᖅᓴᐃᑦ ᕿᓚᓗᒐᐃᑦ ᓯᕗᓪᓕᐅᒥ ᑕᑯᔭᐅᒐᔪᓐᓂᖅᓴᐃᑦ ᓯᓇᓂ 

ᑲᖏᖅᑐᐊᓗᐊᓂ ᑕᒪᓂ ᐃᐳᒥᒃ−ᔪᓐᒧᑦ, ᖃᐅᓪᓗᖅᑎᓪᓗᒋᑦ ᓱᓕ ᐊᒻᒪᓗ 

ᐊᒥᔭᓚᐅᖏᓂᖏᓐᓂ ᓱᓕ ᑕᐅᕙᓂ ᐃᓱᐃᑦᑐᕐᒥ ᑕᐃᒪᐃᓱᑦ; ᑕᑯᔭᐅᕙᒻᒥᔪᑦ 

ᐊᒥᓱᖏᓂᖅᓴᐃᑦ ᑲᑎᖓᕙᓐᓂᖏᓐᓂᒃ, ᐊᖑᓇᓱᓐᓇᕐᓂᖅᓴᐅᕙᑦᓱᑎᒃ ᓴᓂᐊᓂ 

ᐃᓱᐃᑐᑉ ᕿᓚᓗᒐᖏᓐᓂᒃ;3 ᐊᒻᒪᓗ   

(ii) ᒥᑭᓐᓂᖅᓴᐃᑦ ᕿᓚᓗᒐᐃᑦ ᑕᑯᔭᐅᕙᒻᒥᒧᑦ ᔪᓚᐃᒥ ᑭᖑᓂᐊᖑᓪᓗ ᑕᕿᓂᒃ 

ᕿᕿᒃᑲᓐᓂᓚᐅᖏᓂᖓᓂ ᓱᓕ ᑕᐅᕙᓂ ᐱᖓᓐᓇᖅᐸᓯᖓᓂ ᑲᖏᖅᑐᐊᓗᑉ, 

ᒪᔭᖓ ᐃᔾᔪᓂᖅᓴᐅᕙᑦᑐᖅ ᓴᖏᓂᖅᓴᒥᒃ ᑎᐱᓕᒃ,4 

1.3  ᐊᕿᐅᒪᔭᐅᓂᖏᑦ, ᐱᖅᑕᐅᔪᓐᓇᕐᓂᖏᑦ ᐋᕿᒋᐊᖅᑕᐅᔪᓐᓇᕐᓂᖏᓗᓐᓂᑦ 

ᕿᓚᓗᒐᖅᓯᐅᖃᑕᕐᓂᕐᒧᑦ ᓴᐳᓐᓂᐊᖅᑎᐅᓂᕐᒧᓪᓗ ᒪᓕᒐᕋᓛᖏᑦ, ᓇᓗᓇᐃᒃᑯᑕᕆᔭᐅᕙᑦᑐᑦ, 

ᒪᓕᒐᖏᓪᓗ 

(a) ᕿᓚᓗᒐᖅᓯᐅᖃᑕᕐᓂᕐᒧᑦ ᓴᐳᓐᓂᐊᖅᑎᐅᓂᕐᒧᓪᓗ ᒪᓕᒐᕋᓛᖏᑦ, ᓇᓗᓇᐃᑯᑕᖏᓪᓗ, 

ᒪᓕᒐᐃᓪᓗ ᐃᓚᖏᓪᓗ ᐊᑐᐊᒐᐃᑦ ᐸᓐᓂᑐᕐᒥ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂ 

ᓴᕿᑎᑕᐅᔪᓐᓇᖅᑐᑦ, ᐲᔭᖅᑕᐅᔪᓐᓇᖅᑐᑦ, ᐊᕿᒋᐊᖅᑕᐅᔪᓐᓇᖅᑐᓪᓗᓐᓂᑦ 

ᐊᖏᕈᑕᐅᓗᑎᒃ ᐱᖁᔨᕗᖓᕈᑎᑦ, ᐊᖑᓇᓱᒃᑎᓕᒪᑦ ᒪᖃᐃᑎᑦ ᑲᑎᒪᕐᔪᐊᕐᓂᖏᓐᓂ 

ᐊᕐᕋᒍᑕᒪᖅ ᐃᑲᔪᖅᓱᖅᑕᐅᓗᑎᒃ ᐊᒥᓱᓂᖅᓴᓄᑦ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓄᑦ 

ᑕᐃᑲᓂᖃᑕᐅᔪᓂ.  

(b) ᑕᒪᒃᑯᐊ ᐱᖁᔨᕗᖓᕈᑎᑦ ᐊᖏᕈᑕᐅᓂᖏᑦ ᐊᕐᕋᒍᑕᒪᖅ ᑲᑎᒪᕐᔪᐊᕐᓂᕐᒥ 

ᑐᓴᒐᒃᓴᓕᐊᕆᔭᐅᕙᓐᓂᐊᖅᑐᑦ ᒪᕐᕈᐃᖅᑕᐅᓗᑎᒃ ᓇᓚᐅᑎᒃᑯᑦ, ᑎᑎᖃᑎᒍᓪᓗ 

ᓴᕿᑎᑦᑎᕙᒡᓗᑎᒃ ᐃᓄᓕᒪᒃᑯᕕᖕᓂ ᓄᓇᓕᖕᓂ, ᓯᕗᓂᐊᒍᑦ ᐱᓇᓱᐊᕈᓯᕐᒥᒡᓗᓐᓂᑦ. 

 
3 ᕿᓚᕝᕙᖅ, ᐱ.  1998. ᖃᐅᔨᓴᖅᑕᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᕿᑭᖅᑕᓗᑉ ᓂᒋᐊᑕ ᑲᓇᓐᓇᖓᓂ ᕿᓚᓗᒐᐃᑦ. ᓄᓇᕗᒻᒥ 

ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ,. ᐊᕕᒃᑐᖅᓯᒪᓂᖓᓂ: ᐊᔾᔨᒋᖏᓂᖏᑦ ᐃᓕᑕᕆᔭᐅᔪᓐᓴᕐᓂᖏᑦ ᕿᓚᓗᒐᐃᑦ, ᕿᓚᓗᒐᕐᓂ 2 ᒪᒃᐱᒐᖅ 

53. 
4  ᕿᓚᕝᕙᖅ, ᐱ. 1998. ᖃᐅᔨᓴᖅᑕᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᕿᑭᖅᑕᓗᑉ ᓂᒋᐊᑕ ᑲᓇᓐᓇᖓᓂ ᕿᓚᓗᒐᐃᑦ. ᓄᓇᕗᒻᒥ 

ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ,. ᐊᕕᒃᑐᖅᓯᒪᓂᖓᓂ: ᐊᔾᔨᒋᖏᓂᖏᑦ ᐃᓕᑕᕆᔭᐅᔪᓐᓴᕐᓂᖏᑦ ᕿᓚᓗᒐᐃᑦ, ᕿᓚᓗᒐᕐᓂ 3 ᒪᒃᐱᒐᖅ 

53. 



 

 ᑕᑯᑎᑦᓯᒋᐊᕈᑦ 1. ᐃᓱᐃᑦᑐᕐᒥ ᕿᓚᓗᒐᐃᑦ ᓴᐳᓐᓂᐊᖅᑕᐅᓯᒪᕝᕕᖏᑦ 

2. ᑕᒪᐃᓐᓂᒃ ᓴᐳᓐᓂᐊᖅᑕᐅᓂᖓ ᑲᖏᖅᑐᐊᓗᐊᓂ ᕿᓚᓗᒐᐃᑦ 

2.1 ᓴᐳᓐᓂᐊᖅᑕᐅᓯᒪᓂᖏᑦ ᐃᓱᐃᑦᑐᕐᒥ ᕿᓚᓗᒐᐃᑦ ᑕᐅᕙᓂ ᑲᖏᖅᑐᐊᓗᐊᓂ 

2.1.1 ᕿᓚᓗᒐᖅᓯᐅᕐᕕᐅᔪᓇᕐᓂᖓ ᐊᔪᕐᓇᖅᑐᖅ ᐃᓱᐃᑦᑐᕐᒥ ᕿᓚᓗᒐᐃᑦ 

ᓴᐳᓐᓂᐊᖅᑕᐅᓯᒪᕝᕕᖓᓂ  

ᐸᓐᓂᑐᕐᒥ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᕿᓚᓗᒐᖅᓯᐅᖅᑎᑦᑎᑕᐃᓕᕙᒃᑐᑦ 

ᑕᐅᕙᖓᑦ ᐃᓱᐃᑦᑐᕐᒥ ᕿᓚᓗᒐᕐᓂᒃ ᑕᐅᕙᓂᓐᓂᖏᓐᓂ ᐃᓱᐃᑦᑐᕐᒥ ᕿᓚᓗᒐᐃᑦ 

ᓴᐳᓐᓂᐊᖅᑕᐅᓯᒪᕝᕕᖏᓐᓂ (ᑕᑯᔭᒃᓴᖅ 1). 

 

 

2.1.2  ᕿᓚᓗᒐᖅᓯᐅᕐᕕᐅᔪᓐᓇᕐᓂᖓ ᐃᓱᖃᖅᑎᑕᐅᓂᖏᑦ ᐊᒻᒪᓗ 

ᐊᕿᒋᐊᖅᑕᐅᔪᓐᓇᕐᓂᖏᑦ ᐊᕐᕋᒍᑕᒪᖅ ᐃᓱᐃᑦᑐᕐᒥ ᕿᓚᓗᒐᐃᑦ 

(a) ᒪᓕᒃᑕᐅᔪᓐᓇᕆᓗᑎᒃ ᐃᓗᓕᖏᑦ 2.1.2(c)−ᒥᑦᑐᑦ, ᑕᒪᐃᓐᓂᒃ ᑲᑎᓪᓗᒋᑦ 

ᕿᓚᓗᒐᖅᑕᐅᔪᓐᓇᕐᓂᖏᑦ ᑕᐅᕙᖓᑦ ᐃᓱᐃᑦᑐᕐᒥ ᕿᓚᓗᒐᐃᑦ ᑕᒪᓂᑦᑐᑦ 

41−ᒥ, ᑕᐃᑯᐊᓗ ᐃᓱᐃᑦᑐᕐᒥ ᕿᓚᓗᒐᐃᑦ ᓯᓚᑕᓂᑐᓐᓇᕆᓪᓗᑎᒃ 

ᑕᐅᕙᖓᑦ ᐃᓱᐃᑦᑐᕐᒥ ᕿᓚᓗᒐᕐᓂᒃ ᓴᐳᓐᓂᐊᖅᑕᐅᓯᒪᕕᖓᓂᒃ. 



ᕿᓚᓗᒐᖅᓯᐅᕈᓐᓇᕐᓂᕐᒧᑦ ᐊᕐᕋᒍᖓ ᐱᒋᐊᓱᖅ ᑕᒪᓂ ᐃᐳ  1 

ᐃᓱᓕᑉᐸᒃᓱᓂᓗ ᑕᒪᓂ ᒪᑦᓯ 31−ᒥ ᒪᓕᒃᑐᓂᒃ ᐊᕐᕋᒍᒥ ᑭᖑᓂᐊᓄᑦ.  

(b) ᐊᑐᓂ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᖕᓄᑦ ᐃᓚᓕᐅᑎᓯᒪᔪᑦ 

ᐃᓱᖃᖅᑎᑕᐅᓂᐊᖅᑐᑦ ᐱᓇᓱᒍᓐᓇᕐᓂᖅ ᐊᑕᐅᓯᕐᒥᒃ 1 ᐃᓱᐃᑦᑐᕐᒥ 

ᕿᓚᓗᒐᕐᒥᒃ ᐊᕐᕋᒍᑕᒪᖅ ᑕᐃᒪᑦ ᑲᑎᓪᓗᖏᑦ ᕿᓚᓗᒐᖅᑕᐅᔪᓐᓇᕐᓂᖏᑦ 

ᑯᑕᖏᑦ ᑕᐅᕙᖓᑦ ᐃᓱᐃᑦᑐᕐᒥ ᕿᓚᓗᒐᖏᓐᓂ ᑎᑭᑕᐅᓯᒪᖏᑦᑐᓂᒃ.  

(c)` ᐊᕐᕋᒍᑕᒪᖅ ᕿᓚᓗᒐᖅᓯᐅᕐᕕᐅᔪᓐᓇᕐᓂᖏᑦ ᐃᓱᐃᑦᑐᕐᒥ ᕿᓚᓗᒐᕐᓂᒃ 

ᐊᕿᒋᐊᖅᑕᐅᖃᑕᕈᓐᓇᖅᑐᑦ, ᐱᔭᕆᐊᖃᕈᑎᒃ, ᐱᔮᖁᑕᐅᖏᑦᑐᒥᒃ 

ᓂᕆᐅᓇᖏᑐᒥᒃ ᐅᖓᑕᐅᔾᔨᔪᖃᕐᓂᕈᓂ ᐃᓱᐃᑦᑐᕐᒥ 

ᕿᓚᓗᒐᖅᑕᐅᔪᓐᓇᕐᓂᖏᓐᓂᒃ ᖁᓚᓂ ᐊᑕᓂᓗᓐᓂᑦ 41−ᓂᒃ 

ᐅᑎᖅᑎᑦᑎᕕᐅᓗᑎᒃ ᑭᖑᓂᐊᓂ ᕿᓚᓗᒐᖅᓯᐅᕐᕕᒃᓴᐅᑉ ᐊᒡᒋᖅᑐᑉ 

ᐊᕐᕌᒍᒋᔪᒪᖅᑕᖓᓄᑦ ᐃᓕᔭᐅᓗᑎᒃ; 

2.1.3 ᐱᒋᐊᖅᑎᑕᐅᔪᒪᓂᖏᑦ ᐊᔪᕐᓇᖅᑎᑦᓯᓂᖅ ᐱᐅᓯᑐᖃᐅᖏᑦᑐᓂᒃ ᐊᑐᕈᒪᔪᓂᒃ 

ᓄᓇᒥᒃ ᑕᐅᕙᓂ ᖃᓄᐃᓕᐅᕐᓂᖅ ᐃᓱᐃᑦᑐᕐᒥ ᕿᓚᓗᒐᐃᑦ 

ᓴᐳᓐᓂᐊᖅᑕᐅᓯᒪᕕᖓᓂ 

(a) ᐸᓐᓂᑐᕐᒥ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐃᑲᔪᖅᓱᐃᕗᑦ 

ᐊᔪᖅᑎᑦᓯᓂᕐᒥᒃ ᑕᒪᐃᓐᓂᒃ ᒪᑯᓂᖓ ᐃᓄᐃᑦ ᐃᓕᖅᑯᓯᑐᖃᕆᖏᑕᖏᓐᓂᒃ 

ᐱᓕᕆᔪᒪᓂᖏᓐᓂᒃ ᑕᐅᕙᓂ ᖃᓂᒋᔭᖓᓂᓗᓐᓂᑦ ᐃᓱᐃᑦᑐᕐᒥ 

ᕿᓚᓗᒐᐃᑦ ᓴᐳᓐᓂᐊᖅᑕᐅᓯᒪᕕᖓᓂ (ᑕᑯᑎᑦᓯᒋᐊᕈᑦ1): 

• ᐅᔭᕋᓐᓂᐊᒐᑦᓴᖅᓯᐅᕐᓂᕐᒥᒃ ᐊᒻᒪᓗ ᓴᓇᔪᒪᓕᕐᓂᖅ 

• ᐅᖅᓱᐊᓗᓐᓂᐊᒐᑦᓴᖅᓯᐅᕐᓂᖅ ᒐᓴᓕᑦᓴᔭᖅᓯᐅᕐᓂᒧ ᐊᒻᒪᓗ 

ᓴᓇᔪᒪᓕᕐᓂᖅ 

• ᖃᖅᑕᔪᕐᓂᖅ ᐊᑐᕐᓂᕐᒧᑦ ᖃᐅᔨᓴᕈᑎᑦ 

• ᑕᕆᐅᒃᑯᑦ ᐃᒪᕐᒥ ᑐᓴᖅᓴᐅᔾᔪᑎᓂᒃ ᐊᑐᕐᓗᑎᒃ ᒪᓕᒍᑎᓂᒃ 

ᖃᐅᔨᓴᕈᑎᑦ 

• ᑕᕆᕐᒥ ᐃᒪᕐᒥ ᐊᒃᑕᑯᖃᑕᕐᓂᖅ/ᑯᕕᓯᕙᖕᓂᖅ 

• ᐋᓐᓂᐊᓕᕈᑕᐅᔪᓐᓇᖅᑐᓂᒃ/ᖃᓂᒻᒪᒍᑕᐅᔪᓐᓇᖅᑐᓂ ᓄᓇᒥᒃ 

ᐊᑐᑎᓂᖅ 

• ᓯᐅᕋᖅᑕᕐᕕᓕᐅᕐᓂᖅ/ᑐᐊᐸᓐᓂᐊᕐᕕᓕᐅᕐᓂᖅ 

• ᐃᒪᖅᑐᖅᑐᖅ ᐅᒻᒪᖁᓯᐅᕈᑎᑦ ᐊᓯᖏᓪᓗ ᑕᒪᑯᓄᖓ ᐊᑕᔪᖅ 

ᐱᖁᑎᕐᔪᐊᑦ 

• ᐊᕙᑎᒃᑯᑦ ᐅᖓᓯᒃᑐᑯᑦ ᐊᖅᑯᓯᐊᑦ ᐱᖁᑎᕐᔪᐊᑦ 

ᓴᓇᔭᐅᕙᓐᓂᖏᑦ 

• ᐳᓚᕋᑐᓕᕆᓂᖅ 

• ᓱᕋᑦᑎᕆᔪᓐᓇᖅᑐᑦ ᐊᕙᑎᒥᒃ ᓄᓇᒥᒃ ᐃᒪᕐᒥᒃ ᖃᐅᔨᓴᕈᑎᓂᒃ 

ᐊᑐᕈᒪᓂᖅ 

• ᑕᒪᕐᒥᑦᓯᐊᖅ ᐅᒥᐊᕐᔪᐊᑦ ᑕᐅᕗᓈᕈᓐᓇᕐᓂᖏᑦ, ᐅᒥᐊᓪᓗ 

ᒥᑭᔪᑎᐅᓂᖅᓴᐃᑦ, ᐅᒥᐊᖓᐃᓪᓗᓂᑦ 



(b) ᑐᑭᓯᓇᑦᓯᐊᑲᓂᖁᓗᒋᑦ, ᖃᓄᐃᓕᐅᕐᓂᖏᑦ ᓄᓇᓕᓐᓂ ᐳᓚᕋᑦᑐᓕᕆᔨᑦ 

ᐊᐅᓪᓚᕈᔾᔨᕙᓐᓂᖏᑦ ᐊᒻᒪᓗ ᓇᒧᖓᐅᔾᔭᐅᑎᑦᑎᕙᑦᑐᑦ ᐃᓚᒋᔭᐅᒍᑎᒃ 

ᐸᓐᓂᑐᕐᒥ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᒪᓕᒋᐊᕋᔭᖏᑦᑐᑦ 

ᐳᓚᕋᑐᓕᕆᓂᕐᒥᒃ ᐊᔪᖅᑎᑕᐅᔪᓂᒃ ᐅᖃᓯᐅᔪᓂ ᑕᐃᑲᓂ ᓇᓴᐅᑎᓕᓐᓂ 

2.1.3(a). 

(c) ᓄᓇᓕᑐᖃᕐᓄᑦ ᓴᐳᓐᓂᐊᖅᑕᐅᓯᒪᔪᑦ ᓴᐳᓐᓂᐊᖅᑕᐅᓯᒪᕝᕕᖏᓪᓗ 

ᐃᒪᖁᑎᖏᑦ ᐊᑭᐊᓂᓐᓂᖏᓂᓗ ᓄᓇᖏᓐᓂ ᐃᓱᐃᑦᑐᕐᒥ ᕿᓚᓗᒐᐃᑦ 

ᓴᐳᓐᓂᐊᖅᑕᐅᓯᒪᕕᖓᓂ ᐱᒋᐊᖅᑎᑕᐅᖁᔭᐅᓚᐅᕐᒥᔪᑦ 

2.2 ᓴᐳᓐᓂᐊᖅᑕᐅᓯᒪᓂᖏᑦ ᒥᑭᔪᑎᐅᓂᖅᓴᐃᑦ ᕿᓚᓗᒐᐃᑦ ᑕᐅᕙᓂ ᑲᖏᖅᑐᐊᓗᐊᓂ 

2.2.1 ᐃᓕᑕᕆᔭᐅᕙᓐᓂᖏᑦ ᒥᑭᔪᑎᐅᓂᖅᓴᐃᑦ ᕿᓚᓗᒐᐃᑦ ᑕᐅᕙᖓᑦ ᑲᖏᖅᑐᐊᓗᐊᓂ 

ᐃᓄᐃᑦ ᐸᓐᓂᖅᑐᕐᒥ ᐊᒻᒪᓗ ᐸᓐᓂᑐᕐᒥ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ 

ᖃᐅᔨᒪᑲᐅᑎᒋᔪᓐᓇᖅᑐᑦ ᒥᑭᓂᖅᓴᐅᓂᖏᓐᓂ ᕿᓚᓗᒐᕐᓂᒃ ᑕᑯᓪᓗᓂᔾᔪᑎᒃ 

ᑎᒥᖏᑦ ᐊᓯᖏᓪᓗ ᖃᐅᔨᒪᓇᖅᑐᑦ ᐅᒪᔪᕐᓂᐊᖅᑎᖏᓐᓄᑦ ᐊᔾᔨᖃᖏᓂᖏᓐᓂ 

ᑕᐃᑯᓂᖓ ᐃᓱᐃᑦᑐᕐᒥ ᕿᓚᓗᒐᖏᓐᓂᒃ (ᑕᑯᓗᒋᑦ ᑎᑎᖃᐃᑦ ᐊᕕᒃᑐᖅᓯᒪᖏᑦ 

ᐅᕙᓂ 1.2). 

ᐃᖃᓗᓕᕆᔨᕐᔪᐊᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ (ᐃᒪᕐᒥᐅᑕᓕᕆᔨᒃᑯᑦ) 

ᒪᓐᓇᓴᖅ ᓇᐃᓇᖅᓱᓂᒋᑦ ᖃᐅᔨᒪᔾᔪᑎᒃᓴᓂᒃᓯᓚᐅᖅᑐᑦ ᑎᒥᐊᒍᑦ 

ᐊᔾᔨᒋᖏᓂᖏᓐᓂᒃ ᒪᕐᕈᒃ ᕿᓚᓗᒐᕆᔭᐅᕙᒃᑐᑦ ᑕᐅᕙᓂ. ᐃᓕᑕᕆᔭᐅᓂᖏᑦ 

ᑕᐃᒃᑯᐊ ᐃᓱᐃᑦᑐᕐᒥ ᕿᓚᓗᒐᐃᑦ ᐊᒻᒪᓗ ᑕᐃᒃᑯᐊ ᒥᑭᓂᖅᓴᐃᑦ ᕿᓚᓗᒐᐃᑦ 

ᑕᐅᕙᓂ ᑲᖏᖅᑐᐊᓗᐊᓂ ᐃᓕᑕᕆᔭᐅᕙᒃᐳᑦ ᑕᒡᕙᓂ ᒪᓕᒃᑐᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᑐᖓᕕᖃᕋᑎᒃ ᖃᐅᔨᓴᖅᑎᓄᑦ 

ᐊᔾᔨᐅᖏᓂᕋᖅᑕᐅᔾᔪᑎᑦ. ᐊᔾᔨᒋᒃᑐᔭᕐᓂᖏᑦ ᒥᑭᓂᖅᓴᐃᑦ ᕿᓚᓗᒐᐃᑦ ᑕᐅᕙᖓᑦ  

ᑲᖏᖅᑐᐊᓗᐊᓂ ᐃᓚᒋᔭᐅᕗᑦ ᕼᐊᑕᓐᐱᑉ ᑕᓯᐅᔭᕐᔪᐊᖓᑕ ᐱᖓᓐᓇᖓᓂᒃ, 

ᐃᓕᑕᕆᔭᐅᕙᒻᒪᑕ ᐸᓐᓂᑐᕐᒥᐅᓄᑦ ᐊᒻᒪᓗ ᐸᓐᓂᑐᕐᒥ ᐅᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᓐᓄᑦ ᑕᐃᒪᑎᒋᐅᓕᖅᑐᖅ ᐊᖁᓂᐅᑎᒋᓕᖅᑐᒥ ᖁᓕᓂᒃ 

ᐅᖓᑕᓂᓗᓐᓂᑦ ᐊᕐᕋᒍᓂᒃ.  

ᐃᒪᕐᒥᐅᑕᓕᕆᔨᒃᑯᑦ ᐃᓕᓯᓯᒪᓕᖅᑐᑦ ᑯᑕᓂᒃ ᕿᓚᓗᒐᕐᕕᐅᔪᓐᓇᕐᓂᖏᓐᓂ 

ᑲᖏᖅᑐᐊᓗᐊᓂ ᕿᓚᓗᒐᕐᓂᒃ, ᐊᔾᔨᒋᖏᓂᖏᓐᓂᒃ ᓇᓗᓇᐃᔭᓯᒪᖏᑦᑎᐊᖅᓱᑎᒃ 

ᒪᕐᕈᕐᓂᖏᓐᓂᒃ ᑕᐅᕙᓂ ᕿᓚᓗᒐᐃᑦ, ᐅᖃᐅᑎᔭᐅᖃᑕᐃᓐᓇᕋᓗᐊᕋᒥᒃ ᒪᓕᒃᑐᓂᒃ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᔾᔨᒋᖏᓂᖏᓐᓂᒃ ᒪᕐᕈᐃᓕᖃᖓᓗᑎᒃ. 

ᕼᐊᑦᓴᓐᐱᑉ ᐱᖓᓐᓇᖓᓂ ᑕᓯᐅᔭᕐᔪᐊᕐᒥ ᕿᓚᓗᒐᐃᑦ 

ᒪᓕᒐᖃᕈᑕᐅᖏᑦᓱᑎᒃᑕᐅᖅ ᖃᓄᑐᐃᓐᓇᖅ ᕿᓚᓗᒐᕐᕕᐅᔪᓐᓇᕐᓂᖏᓐᓂᒃ 

ᑯᑕᖃᕈᓐᓇᕐᓂᖏᓐᓂ ᐊᓯᖏᓐᓂ ᑕᐅᕙᓂᓐᓂᓱᖑᓂᖏᓐᓂ. 

ᐸᓐᓂᑐᕐᒥ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐃᓕᑕᖅᓯᕙᒍᓂᖅᑐᑦ ᑯᑕᓂᒃ 

ᕿᓚᓗᒐᕐᕕᐅᔪᓐᓇᕐᓂᖏᓐᓂᒃ ᒥᑭᓂᖅᓴᓂ ᕿᓚᓗᒐᕐᓂᒃ ᑕᐅᕙᖓᑦ 

ᑲᖏᖅᑐᐊᓗᐊᓂᒃ. ᐱᓄᐃᑦ ᐱᐅᓯᑐᖃᖏᓐᓂᒃ ᐅᒪᔪᓂᒃ / ᓂᕐᔪᑎᓂᒃ 

ᐊᐅᓚᑦᑎᓯᓂᕆᕙᒃᑕᖏᑦ ᐃᓕᑕᕆᔭᐅᓯᒪᕗᑦ ᓄᓇᕗᒻᒥ ᐊᖏᕈᑎᓂ 

ᑕᐃᒪᐃᓂᖓᓄᓪᓗ ᓯᕗᓪᓕᐅᓂᖅᓴᐅᖏᓐᓇᓚᔪᑦ ᑕᒃᑯᓇᓂ ᒪᓕᒐᕋᓚᕆᔭᐅᔪᓂ.  



2.2.2 ᐊᑐᕈᓂᖅᑎᑕᐅᔪᓐᓇᕐᓂᖏᑦ ᕿᓚᓗᒐᖅᓯᐅᕐᕕᐅᔪᓐᓇᕐᓂᖏᓐᓂ ᑯᑕᖏᓐᓂ 

ᐃᓱᖃᖅᑎᑦᓯᔾᔪᑎᖏᑦ ᒥᑭᔪᑎᐅᓂᓴᓂᒃ ᕿᓚᓗᒐᖅᓯᐅᕈᓐᓇᕐᓂᖅ ᑕᐅᕙᖓᑦ 

ᑲᖏᖅᑐᐊᓗᐊᓂ 

ᕿᓚᓗᒐᖅᓯᐅᕈᓐᓇᕐᓂᖅ ᒥᑭᔪᑎᐅᓂᖅᓴᓂᒃ ᑲᖏᖅᑐᐊᓗᐊᓂ ᕿᓚᓗᒐᕐᓂᒃ 

ᐃᓱᖃᖅᑎᑕᐅᕙᓐᓂᐊᖏᑦᑐᑦ ᓴᕿᑎᑦᑎᔪᖃᕐᓗᓂᓗᓐᓂᑦ ᐃᓱᖃᖅᑎᑦᑎᔾᔪᑎᓂᒃ 

ᑯᑕᓂᒃ..   

2.2.3 ᖃᐅᔨᑎᑦᓯᕙᓐᓂᖅ ᖃᓄᐃᑦᑐᓂᒃ ᐊᑐᓂ ᕿᓚᓗᒐᖅᑐᖃᖅᓯᒪᒻᒪᖓᑦ ᑕᐅᕙᖓᑦ 

ᑲᖏᖅᑐᐊᓗᐊᓂ 

ᒪᓕᒡᓗᒋᑦ ᐃᓗᓕᖏᓂᑦᑐᑦ 3.5−ᒥ ᐊᑕᓂᑦᑐᓂ,ᐊ ᑐᓂ ᐊᖑᓇᓱᑦᑎᑦ 

ᖃᐅᔨᑲᐃᖃᑕᕆᐊᓕᑦ ᑎᑎᖃᖅᑕᐅᑲᐃᕙᓪᓗᑎᒃ ᐅᖃᐅᓯᐅᕙᓪᓗᑎᒡᓗ 

ᖃᓄᐃᑦᑐᒥᒃ ᕿᓚᓗᒐᖅᓯᒪᒻᒪᖓᕐᒥᓂᒃ. 

3. ᕿᓚᓗᒐᖅᓯᐅᖃᑕᕐᓂᕐᒧᑦ ᒪᓕᒐᐃᓪᓗ, ᓇᓗᓇᐃᑯᑕᖏᓪᓗ ᐊᑐᐊᒐᐃᓪᓗ 

3.1 ᑕᒪᐃᓐᓂ ᐊᐅᓚᑦᑎᓂᕈᓯᖏᑦ ᕿᓚᓗᒐᖅᑕᐅᓯᒪᓂᖏᓐᓂᒃ 

(a) ᐸᓐᓂᑐᕐᒥ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐊᐅᓚᑦᑎᔨᐅᕕᖃᖅᑐᑦ 

ᑲᒪᔨᐅᑎᑕᐅᓪᓗᑎᒡᓗ ᐊᐅᓚᑦᑎᓂᕐᒥᒃ ᕿᓚᓗᒐᖅᑕᐅᓯᒪᔪᓂᒃ ᐃᓚᓕᐅᑎᓯᒪᔪᓄᑦ 

ᑲᑐᔾᔨᖃᑎᒋᖏᓐᓄᑦ, ᒪᓕᒡᓗᒋᑦ ᑎᑎᕋᖅᓯᒪᓂᖏᑦ ᑕᐃᑲᓂ 5.7.3−ᒥ ᓄᓇᕗᒻᒥ 

ᐊᖏᕈᑎᓂ. 

(b) ᑕᒪᐃᓐᓂ ᐃᓚᓕᐅᑎᓯᒪᓂᖏᑦ ᐸᓐᓂᑐᕐᒥ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ  

ᒪᓕᒋᐊᖅᑲᖅᐳᑦ ᐅᑯᓂᖓ ᒪᓕᒐᖏᓐᓂᒃ, ᓇᓗᓇᐃᑯᑕᖏᓂᓗ ᐊᒻᒪᓗ 

ᒪᓕᒐᕋᓚᕆᔭᖏᓐᓂᒃ ᐃᓚᒋᔭᐅᓂᖏᓐᓂ ᖃᖓᑐᐃᓐᓇᖅ ᕿᓚᓗᒐᖃᓱᐊᖃᑕᕐᓂᖏᓐᓂ 

ᓇᓪᓕᐊᖏᓂᑐᐃᓐᓇᖅ. 

(c) ᐸᓐᓂᑐᕐᒥ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐊᐅᓚᑦᑎᔨᐅᑎᑕᐅᕗᑦ 

ᐊᑐᖅᑕᐅᑎᑦᓯᔪᓐᓇᕐᓂᖅ ᑕᒪᒃᑯᓂᖓ ᒪᓕᒐᕋᓚᕆᔭᖏᓐᓂᒃ ᐃᓚᓕᐅᑎᓯᒪᔪᓄᑦ 

ᑎᒥᖁᑎᖏᓐᓄᑦ ᒪᓕᒡᓗᒋᑦ ᓄᓇᕗᒻᒥ ᐊᖏᕈᑎᖏᓂᖏᑦ.  

(d) ᑲᑎᒪᔨᖏᑦ ᐸᓐᓂᑐᕐᒥ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ 

ᐊᑐᖅᑕᐃᑎᑦᓯᑲᐃᓐᓇᕈᓐᓇᖅᑐᑦ ᓄᖃᖅᑎᑦᑎᓯᒪᔪᓐᓇᕐᓂᖅ ᐅᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᖃᑕᐅᔪᓂᒃ ᕿᓚᓗᒐᖅᓯᐅᕈᓐᓇᕐᓂᖏᓐᓂᒃ ᒪᑯᓂᖓ 

ᐊᑕᓂ ᑎᑎᕋᖅᓯᒪᔪᓂᒃ ᐱᔾᔪᑎᖃᕐᓗᑎᒃ:   

(i) ᐃᓄᓕᒪᓄᑦ ᐅᓗᕆᐊᓇᖅᑐᖃᕆᐊᖃᖏᓂᖓᓄᑦ ᐅᕝᕙᓗᓐᓂᑦ ᐊᓯᖏᓐᓂᒃ 

ᐃᓚᒋᔭᐅᔪᓐᓇᕐᓂᖅᑐᓂᒃ ᑕᒪᒃᑯᐊ ᐃᓱᒪᓗᑕᐅᓂᖏᓐᓄᑦ, 

(ii) ᐃᒃᐱᒍᓱᑦᓯᐊᕆᐊᖃᕐᓂᖏᓐᓄᑦ ᖃᓄᐃᑐᑐᐃᓐᓇᓕᒪᑦᓯᐊᓂᒃ ᐅᒪᔪᕐᓂᒃ ᑕᐅᕙᓂ 

ᐊᖑᓇᓱᒡᕕᐅᔪᒥ ᐅᒪᔪᖅᓯᐅᕐᕕᐅᓂᔪᒥ, ᐊᒻᒪᓗ/ᐅᕝᕙᓗᓐᓂᑦ 

(iii) ᐱᖁᔨᖏᓐᓂᕐᒧᑦ ᐃᓱᖃᖅᑎᑦᓯᔪᒪᓂᕐᒧᓗᓐᓂᑦ ᐊᑐᖅᑕᐅᖏᑐᓇᕐᓂᖓᓂᒃ 

ᓂᕿᒃᓴᓂᒃᑕᐅᓂᐊᖏᓂᖓᓄᓪᓗᓂᑦ ᕿᓚᓗᒐᐅᑉ.  

(e) ᑲᑎᒪᔨᖏᑦ ᐸᓐᓂᑐᕐᒥ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐃᓕᕋᓇᕈᓐᓇᖅᑐᑦ 

ᐅᕝᕙᓗᓐᓂᑦ ᐃᓂᖅᑎᕆᔪᓐᓇᖅᑐᑦ ᐱᖅᑕᐅᑎᑦᓯᑲᐃᓐᓇᕈᓐᓇᖅᑐᓗᓐᓂᑦ ᐃᓚᓕᐅᑎᓯᒪᔪᑉ   



ᕿᓚᓗᒐᖅᓯᐅᕈᓐᓇᕐᓂᖓᓂᒃ ᑕᐃᓐᓇᓴᐃᓐᓇᖅ ᓱᕋᐃᓯᒪᓂᖁᓂ ᓇᓕᐊᖕᓂᑐᐃᓐᓇᖅ  

ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᕿᓚᓗᒐᖅᓯᐅᖃᑕᕐᓂᕐᒧᑦ ᒪᓕᒐᕋᓚᖏᓐᓂ, 

ᐃᓱᒪᓕᐅᕈᑕᐅᓯᒪᓂᖏᓐᓂᓗᓐᓂᑦ ᐅᕙᓗᓐᓂᑦ, , ᓇᓗᓇᐃᑯᑕᕆᔭᖏᓐᓂ, 

ᒪᓕᒐᓕᐊᕆᓯᒪᔭᖏᓐᓂᓗᓐᓂᑦ, ᐊᑐᐊᒐᕆᔭᖏᓐᓂᓗᓐᓂᑦ, ᑭᖑᓂᐊᒍᑦ 

ᖃᐅᔨᓴᖅᑕᐅᑦᓯᐊᖃᓚᐅᕐᓗᓂ ᑕᐃᒪᐃᓐᓂᕋᖅᑕᖅ ᑲᔪᓯᑎᑦᑎᓗᑎᒡᓗ ᐱᖁᔨᕗᖓᕈᒻᒥᒃ 

ᑲᔪᓯᑎᑕᐅᓯᒪᔪᒥᒃ ᑲᑎᒪᔨᖏᓐᓄᑦ: ᐃᓕᕋᓇᖅᑐᒥᒃ ᐃᓂᖅᑎᖅᑕᐅᔪᓐᓇᖅᓱᓂ, 

ᐊᖅᓴᖅᑕᐅᔪᓐᓇᖅᓱᓂ ᕿᓚᓗᒐᖅᓯᐅᖃᑕᕈᓐᓇᕐᓂᖓᓂᒃ ᐱᔪᓐᓇᐅᑎᒥᓂᒃ 

ᑎᒍᒥᐊᖅᑕᒥᓂᒃ ᐊᒻᒪᓗ ᒪᑯᓂᖓ ᓱᓕ ᐃᓚᖃᕈᓐᓇᕐᒥᔪᓂᒃ ᖃᓄᐃᓕᔭᐅᔪᓐᓇᕐᓂᖓᓂ: 

(i) ᐃᓐᓇᑐᖃᕐᒧᑦ ᐅᖃᕐᕕᐅᔭᕆᐊᖃᓕᕐᓗᓂ, 

(ii) ᑐᑭᓯᔭᐅᑦᓯᐊᕐᓗᓂ ᐊᓯᖏᓐᓂᒃ ᐱᔾᔪᑎᖃᒃᑲᓂᕆᐊᖃᕐᒪᖓᑕ ᐅᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᓄᑦ ᐃᓚᒋᔭᐅᖃᑕᖅ ᑕᐃᓐᓇ ᐃᓚᒋᔭᐅᔪᖅ ᖃᐅᔨᔭᐅᒍᓂ 

ᓱᕋᐃᓯᒪᓂᖓᓂᒃ ᓇᓪᓕᐊᖕᓂᑐᐃᓐᓇᖅ  ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᑦ 

ᒪᓕᒐᕋᓚᖏᓐᓂ, ᓇᓗᓇᐃᒃᑯᑕᕆᔭᖏᓐᓂᒃ, ᒪᓕᒐᖏᓐᓂᒃ, 

ᐊᑐᐊᒐᕆᔭᖏᓐᓂᓗᓐᓂᑦ, ᐊᒻᒪᓗ/ᐅᕝᕙᓗᓐᓂᑦ  

(iii) ᐱᑎᑕᐅᔪᓐᓇᕐᓗᓂ ᐃᓚᒋᔭᐅᖃᑕᐅᔪᖅ ᕿᓚᓗᒑᖅᓯᒪᓂᒃᑕᒥᓂᒃ. 

(f) ᐃᓱᒪᖅᓱᕐᓗᑎᒃ ᓴᕿᑎᑦᑎᓗᑎᒡᓗ ᐱᖁᔨᕗᖓᕈᒻᒥᒃ, ᑲᑎᒪᔨᖏᑦ ᐸᓐᓂᑐᕐᒥ 

ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᐊᓯᑲᓂᖏᓐᓂᒃ ᓴᓂᕝᕙᐃᕕᐅᔪᓐᓇᖅᑐᖅ 

ᐅᕝᕙᓗᓐᓂᑦ ᑯᑕᑯᖓᖏᑦᑐᒃᑯᑦ ᐊᔪᓕᖅᑎᑕᐅᓯᒪᔪᓐᓇᕐᓂᖅ, ᐃᓱᖃᖅᑎᑕᐅᓕᕈᓐᓇᕐᓂᖅ, 

ᒪᓕᒐᖃᖅᑎᑕᐅᓕᕈᓐᓇᕐᓂᓗᓐᓂᑦ ᕿᓚᓗᒐᖅᓯᐅᕈᓐᓇᕐᓂᖓᓂᒃ ᓇᓪᓕᐊᖕᓄᑐᐃᓐᓇᖅ 

ᑕᒪᐃᓐᓄᓪᓗᓂᑦ ᐊᖑᓇᓱᒃᑎᑯᓐᓄᑦ ᐃᓚᒋᔭᐅᔪᓄᑦ, ᐅᖃᖅᓯᒪᑦᓯᐊᕐᓗᑎᒃ 

ᖃᓄᐃᓕᖓᓪᓗᑐᕐᓂᐊᓕᕐᓂᖏᓐᓂᒃ ᐃᓱᖃᖅᑎᑕᐅᓂᖓ, ᐊᔪᓕᖅᑎᑕᐅᓂᖓ, 

ᒪᓕᒐᖃᖅᑎᑕᐅᓂᖓᓗᓐᓂᑦ ᐱᔾᔪᑎᖃᖅᑐᓂᒃ ᐃᓱᐃᑦᑐᒥ ᕿᓚᓗᒐᕐᓂᒃ ᐅᕝᕙᓗᓐᓂᑦ 

ᒥᑭᓐᓂᖅᓴᓂᒃ ᕿᓚᓗᒐᕐᓂᒃ, ᐅᕝᕙᓗᓐᓂᑦ ᑕᐃᒪᐃᓐᓂᒃ ᕿᓚᓗᒐᖏᓐᓂᒃ 

ᐱᔾᔪᑎᖃᕈᓐᓇᖅᑐᓂᒃ. 

3.2  ᓴᓇᕐᕈᑎᖏᑦ ᐱᖁᑎᖏᑦ ᐊᒻᒪᓗ ᖁᑭᐅᑎᓂᒃ ᐱᓯᒪᓂᕐᒥᒃ ᓇᓗᓇᐃᑯᑕᖏᑦ 

3.2.1 ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᔪᑦ ᐃᓚᐅᖃᑕᐅᔪᑦ 

ᕿᓚᓗᒐᖅᓯᐅᕐᓂᕐᒥᒃ ᑐᓂᓯᖃᑕᕆᐊᖃᖅᐳᑦ ᑕᒪᐃᓐᓂᒃ ᐊᑐᐃᓐᓇᐅᓗᑎᒃ ᐊᑐᕐᓗᒋᓪᓗ 

ᑕᒪᕐᒥᒃ ᓴᓇᕐᕈᑎᖏᑦ, ᐱᖁᑎᖏᑦ, ᖁᑭᐅᖏᓪᓗ ᐱᓯᒪᔭᕆᐊᓕᖏᑦ 

ᕿᓚᓗᒐᖅᓯᐅᑦᑎᐊᕈᓐᓇᕐᓂᖅᕐᒧᑦ, ᒪᑯᓂᖓ ᐃᓚᖃᕐᓗᑎᒃ, 

ᑕᒪᒃᑯᓂᖓᑐᖏᒥᔪᖓᓗᐊᕐᓗ.  

(a) ᐅᓇᕐᒥᒃ ᐊᒻᒪᓗ ᐊᕙᑕᕐᒥᒃ 

(b) ᖁᑭᐅᑎᖃᕐᓗᓂ 243−ᒥᒃ ᓴᖏᓂᖅᓴᒥᓗᓐᓂᑦ 

(c) ᑲᓕᒍᑎᒥᒃ (ᐊᒧᖃᐅᒻᒥᒃ) ᐱᖁᑎᓂᒃ (ᓴᑐᐃᓂᕐᒧᑦ ᑭᕕᓯᒪᔪᒥᒃ ᕿᓚᓗᒐᕐᓂᒃ) 

(d) ᐳᑦᑕᖁᑎᓂᒃ ᓇᒪᔪᓂᒃ ᐊᑐᒐᒃᓴᓂᒃ ᑕᒪᐃᓐᓄᑦ ᐅᒥᐊᖅᑐᖃᑕᐅᔪᓄᑦ  

(e) ᓂᒃᓯᖕᒥᒃ ᓇᒪᔪᓂᒃ ᐃᐱᐅᑕᓕᖕᒥᒃ ᓇᒪᔪᒥᒃ ᑕᑭᓂᓕᖕᒥᒃ 

(f) ᖃᐅᔨᓴᒐᑦᓴᓂᒃ ᐱᖅᓯᕕᒃᓴᐃᑦ ᑲᑎᖅᓱᐃᕕᖏᑦ (ᐱᔭᕆᐊᖃᕈᑎᒃ) 

  



 

3.3  ᐊᖑᓇᓱᕐᓂᒧᑦ ᕿᓚᓗᒐᖅᓯᐅᕐᓂᖅ ᓇᓗᓇᐃᑯᑕᖏᑦ 

(a)  ᑭᓇᑯᑐᐃᓐᓇᐃᑦ ᐊᐅᓚᕈᔾᔨᕙᑦᑎᑦ ᐳᓚᕋᖅᑐᓂᒃ ᐅᒥᐊᕐᒥᓂ ᐱᔪᓐᓇᐅᑎᖃᔾᔭᖏᑦᑐᖅ 

ᕿᓇᓗᒐᖅᓯᐅᕈᓐᓇᕐᓂᖅ ᑕᐅᕗᖓ ᕿᓚᓗᒐᖅᓯᐅᕐᕕᐅᕙᓐᓂᖏᓐᓄᑦ. ᑕᐃᒪᐃᓕᖓᕗᑦ 

ᐱᔾᔪᑕᐅᓂᕐᒧᑦ ᑕᒪᒃᑭᓗᐊᕋᔭᕐᓂᖅ ᐱᔪᓐᓇᐅᑎᒥᓂᒃ ᐊᑐᕐᓂᓗᕐᑕᐅᔪᓐᓇᕐᓂᖅ ᐊᒻᒪᓗ 

ᐅᔾᔨᖅᑐᑦᓯᐊᕆᐊᖃᕐᓂᖏᓐᓄᑦ ᐃᓄᐃᑦ ᐅᓗᕆᐊᓇᖅᑐᒥᑦᑕᐃᓕᒪᔭᕆᐊᖃᕐᓂᖏᓂᒃ.  

(b) ᑕᒪᐃᓐᓂᒃ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓄᑦ ᐃᓚᓕᐅᑎᓯᒪᔪᑦ ᐃᓚᐅᖃᑕᐅᔪᑦ 

ᕿᓚᓗᒐᓯᐅᖅᑐᓂ ᖃᐅᔨᒋᐊᑦᓯᐊᕆᐊᖃᖅᐳᑦ ᐊᒻᒪᓗ ᓇᓚᐅᑖᖅᓯᒪᕙᒌᖃᑕᕐᓗᑎᒃ 

ᖃᓄᐃᓕᖓᓂᐊᖅᑐᔭᕐᓂᖓᓂ ᓯᓚᐅᓪᓗ ᑕᕆᐅᒻᒥᓗ ᐃᒪᖓᓂ, ᑕᐃᒃᑯᓂᖓᓗ 

ᐅᖓᓯᒃᑎᒋᓂᖏᓐᓂᒃ ᐅᒥᐊᖅᑐᕐᓂᖏᓐᓂ ᐊᒻᒪᓗ ᐅᓯᔭᐅᔪᓐᓇᑦᓯᐊᕆᐊᖃᕐᓂᐊᖅᑐᓂᒃ 

ᐃᓱᒪᕙᒌᖅᓯᒪᓗᑎᒃ ᑕᐃᒪᒃ ᕿᒪᐃᑲᓪᓚᒋᐊᖃᕐᓂᐊᖏᒻᒪᑕ ᐊᖑᓯᒪᔭᒥᓂᒃ 

ᐱᔾᔪᑕᐅᓂᖓᓄᑦ ᐊᕙᑎᖓᓂ ᖃᓄᐃᓕᖓᓕᕈᓐᓇᕐᓂᖓ ᓯᓚ ᐊᕙᓗᐊᓗ.   

(c) ᒪᒃᑯᒃᑐᑦ ᐊᖑᓇᓱᒋᐊᖃᑕᐅᓯᒪᔪᑦ ᐃᓚᖃᕆᐊᓕᑦ ᐊᖑᓇᓱᒃᑎᐅᓕᓂᐅᔪᒥᒃ 

ᐅᔾᔨᖅᑐᑦᓯᐊᕐᓂᐊᖅᑐᒥᒃ ᓇᒪᔪᓂᒃ ᐊᑐᕆᐊᖃᕐᓂᖓᓂᒃ ᐅᒪᔪᖅᓯᐅᕐᓂᖓᓂ ᐊᒻᒪᓗ 

ᐱᓚᒃᑐᐃᑦᓯᐊᕆᐊᖃᕐᓂᖓᓂᒃ ᐊᖑᓯᒪᔭᒥᓂᒃ.  

(d) ᐊᖑᓇᓱᒃᑎᑦ ᐅᒪᔪᖅᓯᐅᖅᑐᑦ ᐊᕐᓇᓪᓗᕐᒥᒃ ᕿᓚᓗᒐᖅᑕᐃᓕᒪᔭᕆᐊᓕᑦ 

ᒪᕋᓚᖃᓕᕆᖅᑐᒥᒃ. 

(e) ᐊᖑᓇᓱᒃᑎᑦ ᐅᒪᔪᖅᓯᐅᖅᑐᑦ ᐊᓐᓂᖅᓯᔭᕆᐊᖃᓐᖏᑦᑐᑦ ᕿᓚᓗᒐᕐᒥᒃ ᕿᒪᓚᖓᔭᒥᓂᒃ. 

ᐊᖑᓇᓱᒃᑎᐅᔪᖅ ᐅᒪᔪᖅᓯᐅᖅᑐᑦ ᖃᓄᓕᒪᖅ ᐱᓇᓱᑦᑎᑦᓯᐊᕆᐊᓕᒃ 

ᓄᓇᖅᓯᓇᓱᖃᑕᕐᓂᖅ ᐊᓐᓂᖅᓯᒪᔪᒥᒃ ᕿᓚᓗᒐᕐᒥᒃ.  

(f) ᐊᖑᓇᓱᒃᑎᑦ ᐅᒪᔪᖅᓯᐅᖅᑐᑦ ᑭᕕᑎᑦᑎᔭᕆᐊᖃᖏᑦᑐᑦ ᐱᔭᕆᓗᑎᒃ ᕿᓚᓗᒐᕐᒥᒃ.  

(g) ᑕᐃᓐᓇ ᓯᕗᓪᓕᐅᓗᓂ ᖁᑭᒃᓯᔪᖅ (ᐅᓇᖅᓯᔪᕐᓗᓐᓂᑦ)  ᕿᓚᓗᒐᕐᒥᒃ 

ᐃᓕᑕᕆᔭᐅᓂᐊᖅᑐᖅ ᕿᓚᓗᒐᕐᓂᖓᓂᒃ. 

(h) ᑭᓇᑐᐃᓐᓇᖅ ᐱᓇᓱᒃᓯᒪᓐᖏᑐᖅ ᕿᓚᓗᒐᕐᒥᒃ ᖁᑭᐅᑎᒥᓄᑦ ᖃᐅᔨᒪᔭᐅᓂᐊᖅᑐᖅ 

ᕿᓚᓗᒐᖅᓯᒪᓐᖏᓂᖓᓂᒃ. 

(i) ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓄᑦ ᐃᓚᓕᐅᑎᓯᒪᔪᑦ ᑐᖁᑎᖃᑕᕆᐊᖃᖅᐳᑦ 

ᓇᓕᐊᖕᓂᑐᐃᓐᓇᖅ ᑕᒪᐃᓐᓂᒡᓗᓂᑦ ᕿᓚᓗᒐᕐᓂᒃ ᐊᓐᓂᖅᓯᒪᔭᒥᓂᒃ ᐊᒻᒪᓗ 

ᐱᓇᓱᐃᓐᓇᕆᐊᖃᖅᓱᓂᐅᒃ ᑕᐃᓐᓇ ᕿᓚᓗᒐᖅ ᐋᓂᖅᓯᒪᓕᖅᑎᓪᓗᒋᑦ ᐊᓯᐊᓂᒃ 

ᐱᓇᓱᒃᑲᓂᕈᓐᓇᖏᓪᓗᓂ.  

(j) ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᐃᓚᓕᐅᑎᓯᒪᔪᑦ ᕿᒪᐃᔭᕆᐊᖃᓐᖏᑦᑐᑦ 

ᖃᓄᐃᑐᑐᐃᓐᓇᕐᓂᒃ ᓂᕿᓂᒃ ᕿᓚᓗᒐᖅᓯᒪᔭᒥᓂᒃ ᓂᕿᒃᓴᕆᔭᐅᔪᓇᖅᑐᔭᖅᑐᓂᒃ. 

ᑕᒪᐃᓐᓂ, ᑕᒪᕐᒥᒃ ᓂᕿᓕᒪᖓ ᕿᓚᓗᒐᐅᑉ ᓂᕆᔭᒃᓴᐅᔪᓐᓇᕋᓗᐊᖅᐳᖅ ᑕᐃᒪᒃ 

ᐃᓱᒪᒋᔭᐅᒐᒥᒃ. ᐃᓐᓇᑐᖃᐃᑦ ᑐᑭᓯᓂᐊᕐᕕᐅᔪᓐᓇᖅᑐᑦ ᐱᔭᕆᐊᖃᕈᑎᒃ.   

(k) ᖃᓄᐃᑐᑐᓇᐃᑦ ᕿᓚᓗᒐᕐᒥᒃ ᓂᕿᑦ ᕿᒪᒃᑕᐅᑐᐃᓐᓇᕆᐊᖃᖏᑦᑐᑦ ᓯᑯᒥ ᓯᒡᔭᒥᓗᓐᓂᑦ 

ᐊᒻᒪᓗ ᐊᖑᓴᓱᒃᑎᑦ ᑐᓂᐅᖃᐃᔭᕆᐊᖃᖅᑐᑦ ᓂᕿᖏᓐᓂᒃ ᐃᓄᖕᓄᑦ 

ᓂᕆᔭᒃᓴᐅᔪᓂᖅᑐᓂᒃ ᐃᓄᖕᓄᑦ ᕿᒥᖁᑎᖃᖅᑐᓄᑦ.  



(l) ᐊᔪᓕᖅᓯᒪᔪᖃᖅᐸᑦ ᑭᖑᓂᐊᒍᑦ ᓯᑯᑉ ᖃᓄᐃᓕᖓᓂᖓᓄᑦ ᐱᔾᔪᑕᐅᓂᕐᒧᑦ 

ᕿᓚᓗᒐᖅᑕᐅᓯᒪᔪᒥᒃ, ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᔪᑦ 

ᐊᖅᓴᖅᑕᐅᓯᒪᔾᔭᖏᑦᑐᑦ ᑯᑕᖏᓐᓂᒃ ᐅᑎᖅᑎᑦᓯᔾᔪᑕᐅᓂᕐᒧᑦ. ᑕᐃᒪᐃᑲᓗᐊᖅᑎᓪᓗᒍ 

ᐅᓐᓂᑦ, ᑕᒪᐃᓐᓂᒃ ᐊᖑᔭᐅᓯᒪᓂᖓᓂᒃ ᖃᐅᔨᒪᔾᔪᑎᒃᓴᐃᑦ ᐊᔪᖅᓕᖅᓯᒪᔪᑉ ᕿᓚᓗᒐᐅᑉ 

ᒥᒃᓴᓄᑦ ᑎᑎᕋᖅᑕᐅᓂᐊᖅᐳᑦ ᑕᐃᑦᓱᒧᖓ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ 

ᐃᓚᒋᔭᐅᔪᒧᑦ ᐅᖃᐅᓯᐅᑦᓯᐊᕆᐊᖃᕐᓂᐊᕐᒪᑕ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ. 

(ᑕᑯᓗᒋᑦ ᐊᕕᒃᑐᖅᓯᒪᓂᖏᑦ 3.4−ᒥ ᐊᑕᓂ.) 

3.4 ᑎᑎᕋᖅᑕᐅᕙᓐᓂᖏᑦ ᑐᓂᔭᐅᓂᖏᓪᓗ ᐊᖑᓇᓱᒃᑕᐅᓯᒪᔪᑉ ᒥᒃᓴᓄᑦ ᖃᐅᔨᒪᔾᔪᑎᒃᓴᐃᑦ ᐊᒻᒪᓗ 

ᖃᐅᔨᒐᒃᓴᓂᒃ ᐱᖅᓯᕝᕕᐅᓂᖏᑦ 

(a)  ᐊᑐᓂ ᑕᒪᐃᓐᓂᒃ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᑎᑎᕋᖃᑕᕆᐊᓕᑦ 

ᑎᑎᕋᕐᕕᒃᓴᒃᑯᑦ, ᐸᐃᐹᑯᑦ ᐅᕝᕙᓗᓐᓂᑦ ᖃᕆᑕᐅᔭᒃᑯᑦ ᑕᒪᐃᓐᓂᓕᒪᑦ 

ᖃᐅᔨᒪᔭᐅᔭᕆᐊᓕᖕᓂᒃ ᖃᓄᖅ ᐊᖑᓇᓱᒃᓯᒪᖕᒪᖓᒍ ᖃᖓᑐᐃᓐᓇᖅ 

ᕿᓚᓗᒐᖅᑐᖃᕋᖓᑦ.   

(b) ᐊᑐᓂ ᑕᒪᐃᓐᓂ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᑐᓂᓯᖃᑕᕆᐊᓕᑦ 

ᖃᐅᔨᒪᔾᔪᑎᒃᓴᓂᒃ ᒥᒃᓴᓄᑦ ᐱᔾᔪᑎᓕᓐᓂᒃ ᐊᑐᓂ ᕿᓚᓗᒐᖅᑕᐅᓯᒪᔪᓂᒃ ᑕᐃᑯᖓ 

ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᐅᓪᓗᖓᓂᒃ ᖃᐅᑎᓗᒍ ᐅᑎᖅᓯᒪᓕᑐᐊᕈᓂ 

ᓄᓇᓕᖕᒥᓄᑦ.   

(c) ᐊᑐᓂ ᑕᒪᐃᓐᓂ ᐅᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᕿᓚᓗᒐᖅᓯᒪᔪᑦ 

ᑐᓂᓯᖃᑕᕆᐊᖃᖅᐳᑦ ᒪᑯᓂᖓ ᖃᐅᔨᒪᔭᐅᔭᕆᐊᓕᖕᓂᒃ5 ᑕᐃᑯᖓ ᐅᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᑦ ᑲᒪᔨᐅᑎᑕᖓᓄᑦ/ᐊᖑᓇᓱᒃᑕᐅᔪᓂᒃ ᓇᐅᑦᓯᖅᑐᐃᔨᖓᓂᒃ. ᑕᐃᑯᐊ 

ᖃᐅᔨᒪᔾᔪᑎᒃᓴᐃᑦ ᑐᓂᔭᐅᒍᑎᒃ ᑕᐃᑯᖓ ᐅᒪᔪᓕᕆᔨᖓᓄᑦ, ᓄᓇᓄᑦ ᒐᕙᒪᒃᑯᖏᓐᓂ 

ᐃᖃᓇᐃᔭᕕᖓᓂ ᐊᕙᑎᓕᕆᔨᒃᑯᓐᓄᑦ ᐅᕝᕙᓗᓐᓂᑦ ᑕᐃᑯᖓ ᐃᒪᕐᒥᐅᑕᓕᕆᔨᒃᑯᓄᑦ, 

ᐊᔾᔨᖏᓂᒃᑕᐅᖅ ᑎᑎᖃᖁᑎᖏᓐᓂᒃ ᑐᓂᓯᔭᕆᐊᖃᕆᕗᑦ ᐅᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᓐᓂᒃ ᒪᑯᓂᖓ ᐱᔾᔪᑎᖃᖅᑐᓂᒃ: 

(i) ᐊᑎᖓᓂᒃ ᐊᖕᒋᕐᕋᖓᓂᒃ ᐊᖑᓇᓱᒃᑎᐅᑉ ᐅᒪᔪᖅᓯᐅᖅᑎᐅᑉ 

(ii) ᐅᓪᓗᖓᓂᒃ ᐊᖑᔭᐅᓯᒪᓂᖓᓂᒃ 

(ii) ᓇᓂ ᐊᖑᓇᓱᒃᑕᐅᓯᒪᓂᖅ: ᐊᑎᖓ ᐊᒻᒪᓗ ᓄᓇᖑᐊᖅᑎᒍᑦ ᓇᓂᓐᓂᖓᑕ 

ᓇᓗᓇᐃᒃᑯᑕᖏᑦ 

(iv) ᖃᓄᐃᑦᑐᓂᖓ ᕿᓚᓗᒐᐅᑉ: ᐃᓱᐃᑦᑐᖅᒥᒃ, ᒥᑭᓂᖅᓴᓂᒃ, ᐊᓯᖏᓐᓂᒃ 

(ᐅᖃᐅᓯᕆᑦᓯᐊᕐᓗᒍ) 

(v) ᐊᖑᓴᓪᓗᖅ, ᐊᕐᓇᓪᓗᖅ, ᓇᓗᓇᖅᑐᖅ, ᐊᓯᖏᑦ (ᐅᖃᐅᓯᕆᑦᓯᐊᕐᓗᒍ) 

(vi) ᐱᕈᐊᓂᒃᓯᒪᔪᖅ ᐊᕐᓇᓪᓗᖅ ᒪᕋᓚᓕᒃ, ᐱᕈᐊᓂᒃᓯᒪᔪᖅ ᒪᕋᓚᖃᓐᖏᑐᖅ, 

ᐱᕈᐊᓂᒃᓯᒪᖏᑐᖅ ᓱᓕ, ᒪᕋᓚᖅ, ᐊᓯᖓ.   

(vii) ᑎᒥᖓᓂᒃ ᓇᐅᒃᑯᑦ ᕿᓚᓗᒐᖅᑕᐅᔪᑉ ᐃᓚᖓᑦ ᑐᓂᔭᐅᔪᑦ ᖃᐅᔨᓴᒐᒃᓴᐅᓂᕐᒧᑦ 

(ᓇᓗᓇᐃᕐᓗᒍ) 

 
5 ᐊᖑᓇᓱᒃᑎᑦ ᐊᑐᕈᓐᓇᓱᑦ ᓯᑯᒥ ᑕᐃᔭᒥᒃ ᐅᖃᓚᐅᑎᕋᓚᓂ ᓂᐱᓕᐅᕈᑎᓂᒃ ᐃᓄᒃᑎᑐᑦ, ᖃᓗᓇᑎᑐᑦ, ᐅᐃᕕᖅᑎᑐᓗᓐᓂᑦ 

ᐊᐅᓚᖅᓯᒪᓂᖏᓐᓂ. ᓯᕗᓪᓕᕐᒥ ᐊᑕᑕᕆᐊᓕᑦ ᐅᖓᓯᑦᑐᑯᕐᕕᖕᓄᑦ ᐃᑭᐊᕿᕕᖕᓄᑦ, ᐊᑐᐃᓐᓇᐅᓱᑦ Google Play Store−ᒥᒃ Apple iOS 

Play store-ᒥᓗᓂᑦ ᐅᕙᖓᓗᓐᓂᑦ siku.org. ᓯᑯ ᐃᓚᒃᓴᖅ ᓇᒥᓂᕆᔭᐅᕗᖅ ᐅᑭᐅᖅᑕᖅᑐᒥ ᒥᑎᓕᒃᑯᑦ ᑲᑐᔾᔨᖃᑎᒌᖏᓐᓄᑦ.  



(vii) ᕿᓚᓗᒐᕈᓐᓇᐅᑕᐅᑉ ᑯᑕᖓᑕ ᓇᓴᐅᑎᖓ (ᐊᑐᕆᐊᖃᕈᓂ) 

 

4. ᐱᐅᓯᑐᖃᕐᒥᒍᑦ ᑐᖁᓂᖓ ᑲᖏᖅᑐᐊᓗᐊᓂ ᕿᓚᓗᒐᖅ 

4.1 ᕿᒪᒃᑕᐅᓂᑯ ᒪᕋᓚᖅ ᐊᒻᒪᓗ ᐱᐅᓯᑐᖃᕐᒥᒃ ᕿᓚᓗᒐᑐᖃᐅᓕᕐᓂᕐᒧᑦ ᑐᖁᖓᔪᖅ 

ᑲᖏᖅᑐᐊᓗᐊᓂ ᕿᓚᓗᒐᕐᓂ 

ᐱᐅᓯᑐᖃᖅᑎᒍᑦ ᕿᒪᒐᐅᓂᑯ ᒪᕋᓚᖅ ᐊᓯᖏᓪᓗᓐᓂᑦ ᓇᓂᔭᐅᔪᑦ ᑐᖁᖓᔪᑦ 

ᑐᖁᓂᐊᓕᖅᑐᓗᓐᓂᑦ ᑎᑎᕋᖅᑕᐅᓯᒪᓂᐊᖅᑐᑦ ᐱᐅᓯᑐᖃᕐᓄᑦ ᑐᖁᖓᓂᖓᓄᑦ, 

ᐊᑐᖅᑕᐅᔭᖏᑦᑐᑦ ᐅᑎᖅᑎᑦᓯᕕᐅᓂᕐᒧᑦ ᐊᕐᕋᒍᑕᒪᖅ ᑯᑕᖏᓐᓂᒃ.  

4.2 ᓯᑯᑉ ᖃᓄᐃᓕᖓᓂᖓᓄᑦ ᐱᔾᔪᑕᐅᓂᕐᒧᑦ ᐊᔪᓕᖅᓯᒪᔪᑦ ᐊᓯᐊᒍᓗᓐᓂᑦ 

ᐅᓗᕆᐊᓇᖅᑐᒥᓕᖅᑐᑦ ᕿᓚᓗᒐᐃᑦ ᑕᐅᕙᖓᑦ ᑲᖏᖅᑐᐊᓗᐊᓂᒃ 

ᕿᓚᓗᒐᐃᑦ ᐊᔪᓕᖅᓯᒪᓕᕈᓐᓇᖅᑐᑦ ᓯᑯᒥ ᓇᓂᔭᐅᔪᑦ ᑐᖁᓂᐊᓕᖅᑐᑦ ᐱᐅᓯᑐᖃᕐᒧᑦ 

ᐃᓄᖕᓄᓪᓗᓐᓂᑦ ᑕᐃᒪᐃᓕᖓᓕᖅᑎᑕᐅᓯᒪᓂᖏᓐᓄᑦ, ᐱᔭᖁᑕᐅᖏᑦᑐᒐᓗᐊᒃᑯᑦ 

ᐊᖑᓇᓱᒃᑕᐅᓂᖓᓂᓗᓂᑦ, ᓇᒃᑎᒃᓯᒪᓂᖓᓄᓗᓐᓂᑦ ᓄᓗᐊᕐᓄᑦ, ᒥᑭᒋᐊᖅᑕᐅᓯᒪᓂᕐᒧᓪᓗᓂᑦ 

ᑐᖁᑕᐅᔪᓐᓇᖅᑐᑦ ᓇᒡᓕᕐᓂᕐᒧᑦ ᐊᓐᓂᐊᖁᖏᓂᕐᒧᑦ ᖃᖓᑐᐃᓐᓇᖅ ᐅᒪᔪᓕᕆᔨᒧᑦ 

ᐅᕝᕙᓗᓐᓂᑦ ᖃᐅᔨᒪᓂᓕᖕᒧᑦ ᐃᓕᑕᕆᔭᐅᓯᒪᓗᓂ ᐊᖑᓇᓱᒃᑎᑦ ᐅᒪᔪᕐᓂᐊᖅᑎᑦ 

ᑲᑐᔾᔨᖃᑎᒌᖏᓐᓄᑦ ᐃᓕᑕᕆᔭᐅᓗᓂ ᑕᐃᒪᒃ ᑐᖁᓂᐊᓕᓚᐅᕐᓂᖓᓂᒃ ᕿᓚᓗᒐᐅᑉ 

ᐊᔪᓕᖅᓯᒪᓂᖓᓄᓪᓗᓐᓂᑦ. ᑭᖑᓂᐊᒍᑦ ᓇᓗᓇᐃᖅᑕᐅᑦᑎᐊᓚᐅᕐᓗᓂ ᓇᒡᓕᓂᕐᒥᒃ 

ᐊᓐᓂᐊᖁᔨᖏᓂᕐᒧᑦ ᐱᔾᔪᑦᑎᖃᕐᓂᕐᒧᑦ ᑐᖁᑕᐅᔪᓐᓇᖅᐳᑦ ᐲᖅᓯᕕᐅᓇᔭᖏᑦᑐᒥᒃ ᐊᕐᕋᒍᑕᒪᖅ 

ᑯᑕᑕᕆᕙᒃᑕᖏᓐᓂᒃ ᐅᑎᖅᑎᑕᐅᔭᕆᐊᖃᔭᖏᒪᑦ ᕿᓇᓗᒐᖅᓯᐅᕈᓐᓇᐅᑎᖏᓐᓂᒃ. 

